
Mark

1Mani yi beh chikta'ah lo'o ma Yeso Kristi mun Baku. 2Bene ba a ngwa'ala ku mpuknsheme ma ba sunduwa Ishaya
ne, "Wu sunu mu mur tum ba nshere yam mashen ba wun, bah ko girshi nginshere wun.3Jimm bwara i mu
chu'ulu i yoo to'o, ne wu girshi nshere Baku, wu ma'a nsherei ne i ning kahkah.">>>>>>> refs/heads/new4Yohana
wo yoh, i mu dang wu bapina ku mu'uru ku to'o imu lo'o chew dang ma a ji'ingi girbiwa bah ko war tah buhu ku
wu girbiwa. 5Beh nza'a ban ma Judiya i wu bapina ma Urushelima a shen nda wi, ih. Yohana wo dang yah ku
mu'uru ma bwa'a Jordan, amu chew wu gir biwa yah i kun yah. 6Yohana wo yisah twan ngwong kamii i ka'a ngu
bunuh ku buni, wo mu sh'e wu nji'iri ka mur li ngyi ku to'o7Ka chew ne, "Bwara ko yoi nzhuam bah ngyarngya
gana mi, beh nguri ka ngu mgbi'i mo do ngi ku'uru mbasa sa. 8Mu mur dang wun i mu'uru, ko yo dang wun i
Puhu Mpilar<<<<<<< HEAD1011Bve total, us memory. 9v this a boy. The moon is out. nbtt jos=======9Wo ning ku beh
wu duhi ne Yeso yoi iyoo Nazarat ku nzah Galili ka Yohana yo dangyi ku bwa'a Jordan. 10Bah Yeso purui iyo beh
mu'uru, sun beh kalang gawa baring ka sun beh mpilar imur su'ulu i yoi muri bene gigih." 11Jimiu pur ku yo
kalang, "Weh munam ma njele nchimam njila weh bwana.">>>>>>> refs/heads/new12Yi bah beh mpilar toh chi'i
mashen to'o. 13Wo ning ho to'o ma nongyo lum yinung, shetan ka yo mih sunu. wo ningna i wu ngăm to'o, yi ba
wu mpilar a ningyi nda sunni.14Bah a yoh bol Yohana, Yeso yoh Galili i mur lo'o wa chew lo'o ma Baku. 15Chew wa
ne, "Beh ban na jiyama, bah chew Baku taa pwer. Wu ji'ingi girbiwa wun ne wu pa ngichewe i lo'o ma
Baku."<<<<<<< HEAD16Mi na ken khi nging shi Galila, se suna Semon ni Andarah swanngi Semon na gishi la nshi
ki mba kun shi, ya pi bwa bolnshi. 17 Yeso lo'o ya, wu yo ka cha'a, na chik wu pu bwa bolnshi pu bwapin. 18Kpa ah
njingna ki mi ana pa'a a wara chi.=======16Bah Yeso wo mur shen ku kang bwa'a ma Galili, sun wu Siman i
Andarawus so'ongi Siman a mur ma'a ka'a shere ku mu'uru, yaa wu bah bol nzhii 17Yeso chew wa ne, "Wu yoh,
wu war ta'am, moo ma'a wun wu ning ba bol wu bapina. 18Muni muni a ji'ingi be ka'a shere yah a war
chi'i.>>>>>>> refs/heads/new<<<<<<< HEAD1920i' m in NBTT. I will leave tomorrow. l bangna.ɖgvsvsab tta a a
fy6hetg Ɗyhnjnjn=======19Bah Yeso shen mashen duwa ghige'e sun Yakubu mun Zabadi i Yohana ma songii, a ku
bum ka'a ngo'oro mu'uru a mur girshi wu ka'a shere bol nzhii. 20Chu'ulu yah a ji'ingi beh tarya Zabadi ku beh
ka'angoro mu'uru i wu beh bapina ba a twala yah tumu, a wa chi'i>>>>>>> refs/heads/new21Yi bah a yoh
Kaparnahum, ku duk Asabar, Yeso shen mashen ka'ana nere Baku, I mur sahwa sah. 22A fah kun yah i beh sahsai,
wo sah waa bene bwara ba i ghanmuru do bene wu baa sahsah mayah sa.23A ho na yima bapina magina ku beh
ka'ana nere Baku yah ba i pina mpilar ngya kuni. 24Imur chewne, "Man ba su pa'ai i we Yeso ma Nazarat?" A
yuana nda kping su? shi'ila ne weh yen. "We beh puhu mpilar ma Baku!" 25Yeso tah bura mur be bah kila ka
chewnem "Pol kuno ne pur ku yiri!" 26Beh pina mpilar buhih su'ula ka pur ku yiri i mu ngya kunni i mor jimi.27Wu
bapina mbwang a fah kunyah yima a mwe yiryah, "man yi mani? Piwi sahsah i gan muru! ma'ana beh pina
mpilar ka du'anai su'ula! 28Lo'oi kikang mal ban mbwang mashen kang ramm ma Galili.29Bah yoh pur ku beh
ka'ana mer Baku, A yo lah siman i Andrawus, ai wu Yakubu i Yohana. 30Ho banai, shil Siman ma maam wo
nwangya su'ula i ko'ongo ka'amuru, yima a chi wii Yeso chew yi. 31Yeso yo ho, ka boli ku buhi, ka lo'oshi yiwa; beh
ko'ongo ka'amuru nji'ingi, yima beh shil Siman kwa i nda pawa billah.32I kurwa bah missa kwama, a war wu bah
ko'ongo i wu ba wu killa a buara yiryah. 33Beh wu bah ram bwang a kam murya ku kun ka'ana ma Siman. 34Yeso
ka tah buk wu ba ko'ongo mbwang i wu bah wu killa a lo'o sa chew ma a shi'ilai.35Yeso la'ahun puru i galam
duduhu, bah, ban shi tuana, kwa nsherei mashen bana suarmai kah shen Kusu mishi lo'oi i Baku, 36Siman i wu ba
awoi iyi a bor nda pishi. 37A yo kumi yima a chewne, "Wu bapina mbwang a mur piso."38Yi ma chew ya ne, su shi
shen mashen bara, mashen beh wu ramm bah a karngya ban, ne wu chew wah lo'o Baku kpana. Yi bah ma'ana
yuana ha bari." 39Wo kikang mal Galili, i lo'o wa chew Baku ku wu ban nere Baku yah I mur purii i wu killa ku yir
wu bapina.40Bah mangam yo ho bii. wo mu neri, ku'uru su'ula ka chiwii ne, "A na yira, wo ma'am mu ning shima,"
41Bah chiri rusu nchimi, Yeso war buhi ka jihi, i mur chiwii ne, "Mi yira. Yiro ning shima." 42Ho banai, beh
mangam ji'ingi, pi'iri ning piwi.43Yeso tah bura muri i ngyarngya ka chewii ne i kwansherei. 44Ka chiwii ne "sunu
ma'achi'ih ne do chiwii bwara ne gima sa, shene she rum yiro i bah beh bwajeh wun a pa gir bah Musa wo
ma'ana ne a pa chew beh kum tah buhu ku ko'ongo mangam, ne ining gir ma sunnah ku bah yah.45Bah puru, pak
nda chew wa bapina gir shima ba kumai, yi ning bah Yeso do ngi bor ku chiri ram sa ka war ku kang ban ku
suarmai wu bapina a bor ku nda yo bii i yo wu ban mbwang.

Chapter 2

1Bunyere yuana Kafarnahum ku nzum nongyo baring ba bu'ala, a wo'o ne i ho lah. 2A kam murya bwana ban chi
gbu'u param, ku kun- ka'ana, Yi Yeso chew ya lo'o.3Wu bapina yinung a war bah a tualai i ko'ongo wol-yiru yo iyi. 
4A do ngi tah pwer i yii sa chew ba wu zam gana, a yiwa mur ka'ana faha be mur ka'ana ku mur Yeso, a su'ulu i be
bah ko'ongo wol-yiru nongna ku mur vah.5 Suna ngichewe ya, Yeso ka chewei bura ba ko'ongu wol yiru "Mun, zus
girbiwa yo su'ana to'o." 6 Wu ba she'ele awo ho kpanaa a mur re'eshe ku nchimya. 7"A mur chew ne, man yi
ma'ana bura mani ka mur lo'ona, I mur tampwa. Yen ko ngi zus girbiwa so'o to'o yi, bene Baku i loi?"8Muni-muni
Yeso she'ele gir ba a mur re'eshe ku nchimya. Yi fa kuni chew wa ne, ilan wu mur re'eshe girmani ku nchimwun? 
9I do bwangna ne mu chew yi ba ko'ongo wol-yiru ne zus girbiwa wo sua to'o, ke lahun to vah ne kwanshereu?
10Kpah ma wu she'ele ne mun bapina yi jina ku be nzah mani ku zus girbiwa, ka chiwai yi ko'ongo wol-yiru, 
11"Chiwau ne lahun yiwa, tol vah ngyo ne a shen leu.'' 12 Ka lahun yiwa tol mu ka'a vah ngyi kwa nshere mashen li
ku dum wu bapina, ka ningya gir fahkunnu a pi kahkah i Baku, a chew ne, su do suna gima bene mani sah.13Ka
pur kpa mashen kang ngyi Mu'uru, wu zam bapina a yo bii, ka sahya sah. 14I mur bo'olo, ka sun mun Lawi mun
Halfa i ningna mur pa'a tumu ban ya'a ngya'abol nzah, Yeso ka chiwai ne, "War ta'am" lahun war ci'i.15Duhi
Magina Yesu i mur li bila ku lah Lawi i wu ba ya'a ngyabol nzah i wo ba girbiwa bwana a li i wo muna ye'ele
tumui, chew ba bwana ku ciri a mur war chi'i. 16Wu bah she'ele Ataura ma Farisiyawa, a sun Yeso i mur li bila i
wu bapina bah pa'a girbiwa i wu ba ya'a ngya'abol nzah, a mwe wu muna ye'elei ne man yi pa'ana ka mur li billa
i wu bapina ba ya'a ngya'abol nzah i wu ba girbiwa?17Yeso wo'o be lo'o mani ka chew ya ne, Bapina ba i
ngyarngya ku yiri do njila ba pah ta'a mele sah, wu bapina ba na kwa'anga yirya ya a njila. Do yuana chew ba
ngichewe sa, yuana chew ba girbiwa.18I mani wu muna ye'ele ma Yahaya a mur ning wass mu'uru, wu gina
bapina a yo mui, "Man yi wu muna ye'ele ma Yahaya a ningna wass mu'uru?" 19Yeso ka chew ya ne, "Mwan bura
piwi ko ning i wass mu'uru bah beh bura piwi i ya?" Yi beh bura piwi na ho iya a do ning wass mu'uru sa.20Kpah
ma beh duk wuna ba beh bura piwi a toli lahun ku baya, beh wu duhi ba ning wass mu'uru. 21Ba bwara ko sor
twan piwi ku mur ya'a twan yishi, na pa'ana na beh twan ko sa'anga, beh piwi ku yo ya'ai , yi ma ko sa'anga gana.
22Ba bwara ko so'o piwi ngari ku ya'a pus ngari, ana pa'ana na be pussu ku yara be ngari ku so'o to'o bong, nama a
so'o piwi ngari ku bum piwi mpusu.23Duk mo'on i duk Asabar i mur bo'ol ku swah Alkama, wu muna ye'elei a ko
wo'oro be ngya'ali. 24Wu Farisiyawa a lo'one, "sunu, man yi ma'ana a mur pa'a gir bah do bwangna a pa'a i duk
Asabar sah.25Ka chew ya ne, "wu do balama ne Dauda ba wo njila ka nsalah walai i wo bapina ngyi 26Ka bor ku
bum ka'ana Baku ba Abiyata yi wo mwara prist, ka li fo'ofo ba bwara i do sah, wu prist ya ai li, yima li pawa
mwan shenshenei.27Yeso Lo'o, "Be Sabbath a pa'anai chew wu bapina, do bapina chew Sabbath sah. 28Ina, yi beh
mun Bapina yi Tarsu, Yi ma Sabbath."

2Gamuring wu mbapina tam Yeso dong, ne a sunu ko'o ku tah bu ba'a ko'ongo juk mesa nere Bahku, ne a pii
ichewe.3Yeso chewei ba'a ko'ongo zo'oso gha wu ne laahu chele ha'a chichiri ya. 4Yeso chewua wu mbapina ne, i
bwangya ne ah pa'a gir ma shima juk misa nere Bahku ke'eh, ah pa'a gir biwa; a ra'asah chimu kee a too chimu?
Bwanya a ning kpacheche.5Yeso sun ya i chimi suna, chimi sunu iya cheu ne ai doo hoo lo'oh sa, ka chewei baa
ko'ongo nzo'oso buhu ne i toh buhi yiwa, ka toh buhi yiwa Yeso war buhi jihi, bee buhi bunuyere ning shima
bene makirei. 6Wu "Farisawa" sun na'ahma a la'ahu puru mashen nsah bwan mbapina "Hiridus" abor pee shere
baa a woli.7Yeso i wu muna ye'ele- ye'elei a la'ahu shen mashen kun bwa'ah wu mwapina bwana a la'ahu war
ta'aya mashen ho, ayo "Gallilee," i "Yahudiya." 8A yoo wurishalima, iyo Edom, Urdon iyo taya (Tyre), i Sidon wu
mwapina buana a wo'o Yeso i mur pa'a wu bwapina bwana a yo bii.9Ka mue wu muna ye'ele ye'elei ne a pa'a yi
ngono sawn mu'uru ma chighe, ne wu bwapina mi dagari sa. 10I wo zur ngo'ongo wu mbapina bwana so'o toh iyi
wu ba'a ngo'ongo a mur ngyhar-ngyha yir ya ne a ji'hi.11Wu mbilar mah biwai a suni a ku'uru suala wo dui amur
nyah kunya i ngyhar-ngyha ne we mun Bahku. 12Ka chew wa'a ne wu ma pa'a ne ashi'ilam warah.13Ka'a yew mur-
ta'ah, kah chu'ulu wu ba'a njila sun ya ne ayo. 14Gwara wu mbiapina soh (lum kuni baring) (chu'ulu ya ne wu
Manzani) wu ba'a a wo ning iyi, bunuyere chum ya ne a shen dah lo'oh Bahku. 15Pawa ngyhar- ngyha ba'a a wo
pur wu kila yo yir wu mbapina. 16Gwara wu mbapina soh (Lum i kuni baring) wu saminu ba'a pii lu'uli Bitrus.17.
Yakubu mun Zabadi, i Yahaya so'ongi Yakubu ba'a panai lu'uli ne Buwanaryis, wato wu muna mwarang Mbulu. 18I
Andarawus, i Filibus, Bartalama, i Matta, i Toma, i Yakubu mun Haifa, i Taddawus i Saminu Ba- kananiye. 19I
Yahuza Iskari yoti ba'a ko yo to Yeso kur iyi.20Da ba'a bor mashen lah, wu mbapina a bunuyere kam murya, ka pir
ya i li billah; 21Wu muni wo na'a, a puru yo bwol a ne muri doo shima sa. 22Wu ba'a ngo'olo-ngo'olo a yo iyo
Urushalima a cheu ne mbilar ma biwai yini yiwa muri, i gan muru gom wu yung i mur pur i wu yung"23Yeso ka'a
chu'ulu ya mashen bii ka chue wa ne, "i lan bah yung ko pur i yung? 24Lah-gom na gawa yirya baring a woo doo
ngi chele mban mo'ona. 25Lah baa ana gawa yirya baring a hoo doo ngi chele mbwan mo'on sa.26Shetan baakila na
bina ka'amuri i ghawa yiri, ko do'o ngi chele sa, i ningnya ne i yua missah marsai" 27Bwara doo jina ma i bor lah
Forong ra'asa kalai sa, ko shi bwol forong kuhru ka'a i kau kau kalai ku lih.28Mumur cheu wunu, girbiwa ba'a wu
mbapina pa'ana a hoo nzunzu so'o to'oh iyi bwan-bwan, i lo'oh gir biwa ba'a pura yo kunya, 29Wu she'ele ne ba'a
na chiwa lo'oh ma gir biwa yi mbilar ma Jeh, hoo doo nzunzu soo to'oh yi sa, ningnya yi ba'a pa'a girbiwa mah
wueng. 30Yeso kasa chewe mani rie a mur lo'oh ne ii mbilar ma biwai?31Wu ngi i sa'angi a yo chele ku nsah, a
chum mashen bii ne i puru yo ba'ayah. 32Wu mbapina ningyi kar nyai, a lo'oh iyi ne wu ngo'o i wu mu'uro ku
nsah a mur pisso.33Ka yer wane wu yan wu no'oh i sahsah? 34Pirwa sun wu ba'a a ningya iyi, ka cheu ne "Wu
no'oh i sahsah ha ni!" 35Ba'a na mur pa'a girba Bahku njila wasa yi suanah, sah nah i no'oh."

2Tanah wa nzoh, i mur gir sahna ya lo'o bwana ne,3Wu wo'o bah komo shina nda bel-bele 4Wu gina ngya'a belle
kwa'aha i mur njere, wu ngyileng kawa muni. 5Wu gina ngya'a belle kwa'aha i yir tah, ban ba nya'a nzah param a
sa'ana, chew ba lim nzah param.6Misa yo tana bwana, a ning na yelep chew ma me'ela ya do gulama sa yi ma
yumu. 7Wu gina kwa'aha i yir juwe wu juwe gulu swa'aha ya, a doh pura i murya shima sah.8Wu gina ngya'a belle
kwa'aha i ngya'anzah ma shimai, a gullah shima, a bwana kpah wu bel ya pana murya lum tarung, lum tangzah i
lum gba'a lum 9Mun Baku neh, ba na i bumburi i wo'o.10Wu bapina ma pwer iyi i wu Lum kuni baring, a munai
ta'a be nzor. 11Chew ya ne , "A pana wunu sh'ele gir ba hu ba kalang bah Baku wu ba wu nzai a tana wa nzoh. 
12Chew ne ana sunuh, a sun gbura a do she'ele sah, ana wo'o, a wo'o gbura, ado she'ele sah, na do na sa, a ho
bunyere, Baku ko yesh wa gir biwa ba a pa'ana.13Muna ya ne "Wu she'ele beh nzooh mani? Wu pa'a lan wa she'ele
beh wu gamur nzooh? 14Beh bah komo ba bila ngya'a bele mah, yi beh bah billa ngya'a lo'o Baku. 15Wu ba kwa'aha
i kang njere, bana ba a billa ngya'a lo'o, ana wa'ana beh shetan iyo ra'asa beh ngya'a lo'o muni-muni.16Wu mani ya
bah a kwa'aha ku yir nzah tah, ana wa'ana beh nya'a lo'o, a ya'a muni i bong nchimu. 17A do i me'ele ta'aya sah,
aho ngyarngya misa ya ma muban chigee cihiri bah na ywana chew beh ngya;a lo'o i ma'a yah a kwah muni.18Wu
gina ya ba a billa ku yir juwe aho wo'o be ngya'a lo'o Baku. 19Chew njel nzah, lere mah murum ka njel wu gamur
gir a boro swa'aha beh ngya'a lo'o a do puri i murya shima sa. 20Wu ba a billa ku ngya'a nzah ma shimai, ya wu
bapina bah a wa'ana beh ngya'a lo'o a ya'ana be lo'o a pura i murya lum tarung. kum Tangzah i lum gba'a lum
bene gir ba a billai21Yeso chiwa wa ne, "wu bor i bisa ku bum ka'ana wu kushi i ka'a kosso keh ta'a ban nongyo?
wu war beh bisa sun ban chihi ku ban chihi. 22gima d swarma ba param ma she'eli sa, gima do swarmai ba ho do
pur nzai sah. 23bwara bah na: Mbumburi ma wo'o lo'o i wo'o.24chiwa wa ne, "wu ma'a njimwun i gir bah wu
wa'ana, gir bah wu ma'ana wu bapina iyi, yi bah aho mah wun iyi, a ben wun ku muri. 25"chew ne bwara bah nai
gir a ho ben yi ma bwanai i muri, beh bah na param i gir, aho ra'asa bah na hai yi"26Luana wa kpa ne, Ban ningya
Baku i bene bapina bah billa ngya'a belle ku ngya'a nzah. 27I shene sa nong tolong yi, i duhu ban na fah ma i
la'ahun, beh ngya'a belle mah i sa'an, i gulu, yi bapina do shi'ila gima ku muri sah. 28Nzah ho pah ngya'a billah;
ma chichi'i garai, iyo bumburi, ka beh ngya'a billa bah ngyarngya ma. 29Beh ngya'a billa na banyama, beh bapina
ma i tur be'eu yum-yum chew ne i suna ne ban yumu jiyama."30Kpama ine, "mani bah so ngi ma mah ban ninya
Baku iyi, nzoh mahe ma so ngi lo'o iyi? 31I beh ne ngya'a ngun mustard, ana billa yi muchige'e a chiri wu ngya'a
belle. 32I ana bila belle, ko gulu moro gan be nguni i wo gbari, wu ngyiling ma kalang a ba'a laya ho yiri,"33Ta'aha
wa nzo bwana bwana, ka lo'o wa be lo'o, bene bah a wo ho mu she'ele, 34Do luana wa lo'o param ma tah wa nzoh
sa. Bah yo wasai i muri, luana wa muna ye'ele tumu mi beh lo'o bwang.35I kurwa beh duhi, chiwa ne, "Wu yo su
tah sawa" 36Yima a ji'ingi beh wu bapina ma zamya, a ha tol, mun Baku bene bah i ham, ku bum ngo'oro sau
mu'uru wu ho mur war ta'aya. 37Yi ma kikir ha la'ahun, mu'uru pak ma bor ho beh bum ka'a ngo'oro sau mu'uru,
yo pwer ma rusu.38Yeso, giri wo nongna tolong ku nzum beh ngo'oro mu'uru, ku mur ban nongyo ayo lo'oshi ane
"Bah sahsah, a do suna ne sum wo'oho sah? 39Yeso, la'ahun, ya'anga mur beh ngun, ne "So'o polo." gung ma ha
chele, ban ning kiring.40Yima ka chew ya he, "wu do pans ngichewe as?" 41A Wo ningna rusa I bang ji'iri a chew I
yirya he, "ya yen yi mani, bah gung I mu'uru a mur wu'i?"

Chapter 5

1A yo beh zamjin bwah mau lah Gerosina. 2Bah Yeso pur ku ka'angoro mu'uru muni muni, bah bang mii magina i
yo wu murshi'ila bah wu killa ku yiri yo bah Yeso.3Beh bah mii i nong ku mur-shi'ila bah bwara ko do ngi pirisa,
ko ana kurai i kunna bolo. 4A wo kpangyai i wu gunjul ma bolo i wu kunnah bolo. Wo ye'ere beh kunna bolo kah
bu'ungu beh gunjul bolo. Bah bwara ba i ngyarngya ba ko ngi danyi.5Duhu i missah, ku beh mur wu shi'ila i beh
wu kono, i ye'ere yiri i tah ka ningyi nda ngya'aha kunni. 6Bah sun Yeso wuna bii bangya shen pari ka ku'uru
su'ula ku duwi.7Ngya kunni i mor jimmi, "Man ba mu pa'a I we, Yeso, mun Baku ma kalang? Nira weh i Baku i
ka'a muri, do ma'am ku chiri sa." 8Yeso wo'o i chiwii beh pina mpilar ne, "pur ku yiri beh bapina mani."9Yeso mui.
"Lu'ulo yen" ka yeryi, "Lu'ulam bwana, chew ma su bwana." 10Ka nere Yeso ne I do pir yah ku beh ramm sa.11Wu
Dumuu a wo mu lihlih ku beh ko'o kono. 12Beh wu killa a nere Yeso amu chewne, tursu ne su bor beh yir wu
dumuu 13Yeso ka yer wa ne a bor beh yir wu dummu yi ma beh wu pina mpilar a pur ku yir bah mii a bor ku yir
wu dumuu. Bah wu dumuu a bang mashen mor mu'uru a bor ho wu dummu a wo jina banchihi baring (2,000) a
bor mu'uru a kping ho14Wu bah a wo mur sun beh wu dummu a bang mashen ram a shen chew wa bapina gir
bah pa'ana. 15Yima a you par Yeso a sun beh bah bang mii, beh ba wu killa bwana wo ku yiri ningya ningya ho
banai, ku twan mashimai i ka'a muri kahkah; ji'iri bol ya.16Wu bah wo sun gir bah pa'ai beh ba bang mii ma a
chew wa gamur ya gir ba pa'ana, a bassa chew wa chew beh wu dummu. 17Aa kwa ku nda nerei ne i ji'ingi beh
ram ya.18Baa Yeso yo nda bor ku beh ka'ango'oro mu'uru, beh bah wo bang mii ma nere ne i war ta'a Yeso. 19Yeo
do yerii sa, ka chewai ne, "Shen mashen leu i bau bapina yoh, a chew wa girbah Baku pa'anau i bah sunna chiri
yoh. 20Yima kwa nsherei ka pak ma chew wa bapina beh girshima bah Yeso pa'anai ku nzah Dikapolis, wu bapina
fah kunya i gir bah Yeso pa'ana.21Bah Yeso yo lu'uru ku ka'ango'oro mu'uru mashen beh zamjini mo'on, wu bapina
bwana a kam murya ku bii, ku beh kang mu'uru. 22Yi bah mor bwajeh bah sun ka'ana Baku lu'uli Jairus yo bah
Yeso, bah sun Yeso ka kwa su'ula ku duwi. 23Ka ningyi nda nere Yeso imu chewne, "Munam masari ta'ana pwer i
wuh. Nira weh, Yo ma'a buho ku muri ne i bnign shima i nchimi. 24Yeso ka yoh shen mashen lii, wu bapina bwana
a war chi'i a dang yiryah pwer i yiri,25Bah maam magina wo ho bah shilla i chui bah ba'a jina lum kuni baring. 
26Lina chiri bwana ku buk wu bah pah ta'awaru. Ne i kum so'o polo, beh ko'ongo gishi ngyarngya ku yiri wu gir
buhi mal bwang ku ta'a beh ko'ongoi. 27Bah yoh wo'o chew Yeso, yo ho ku nzuwi kah jik twan yi.28Ka chewne, "Na
jiha twan yi gbira, mo kum so'opolo yiram." 29Bah yo jihi, beh tu shilla chele, yiri pii ne i bwangya ma i yo beh
ko'ongoi30Muni muni Yeso she'ele ne ngyarngya yo pura ku yiri. pirwi ku chiri beh wu bapina ka mwe ne, "Yen yi
jiha twan yam?" 31Wu muna ye'elei chiwai ne, " Suna wu bapina mani bah a para yir yah ku yiro, yima wu mur
mwe ne yen jiha mi?"33Beh bahmaam, shi'ila gir bah pa'ana iyi, kwai nda ji'iri. Yo kwa ku dum Yeso ka chiwii beh
ngichewe. 34Yeso ka chiwai ne, "Munam massari, pa ngichewe yo yi ta'a buho. shen shima ne kum so'opolo ku
ko'ongou.35Wo shi ho mur lo'o yima su bapina magina yo ba beh bwajeh ma sun ka'ana Baku amu chene, "Muno
masari wuhna. do bassa su'uru beh bah sahsah sa."36Bah Yeso wo'o beh lo'o yah bah a mu lo'o, chewai beh bwajeh
ma sun ka'ana Baku ne, "Do bang ji'iri sa. Pah ngichewe." 37Yeso do yer ne wu bwara war chi'i sa woso wu Bitrus,
Yakubu i Yohana, songi Yakubu. 38A yoh beh lah bwajeh ma sun ka'ana Baku yima sun wu bapina a mur lo'o
ngyaha kun ya a mu zolo amur li'iri ku chiri.39Bah bor beh lah, chew wa ne, "mani ma'ana nchimwun ka suha wa
mur zolo? Bae mussari do wuna sa, imur ning tolong. 40A wolih, Yeso ma'a ya a pur mashen nzah, ka toh beh
mussari i beh nghii i wu bah awoi yi, yima shen ban bah beh mussari ham.41Toh buk beh musari ka chewyi ne,
"Talitha koum!" beh bah a bassai ne "Chige'e mussari, chiwau nee la'ahun yiwa." 42Muni muni beh mussari
la'ahun yiwa ka kwai nda shene (Woi ba'ah lum kiuni baring) muni muni a gah kun yah i gir gan muru. 43Tah
bura murya i ngyarngya ne bwara do wo'o beh chewe mani sa. Yi bah chew wa ne a pii gima ne i lih.

2Bah duk Asabar yoh, yo sahsah ku ka'ana nere Baku. Wu bapina wi'i a machi'isai. "Chewne,"kuma be sahsah
mani ku he?" "man i beh nzor bah a panai?" " man i wu beh gir ma'asai chi'i manni bah imu pa'a i wu buhi? 3Mani
yi do bah pa'a chumu i wu ngo'oro, mun Maryamu i so'ongi Yakubu i Yahuza i ma Siman sah? "Do wu sa'angi ha
bari isu sah?" Do bwangna yirya i Yeso sah.4Yeso chew wa ne bah sunduwa i do pe'eh jeh boro sah,seh na yua li'ih
i bau wu mu'uri i chiri liih. 5Wo do ngi pa'a mor chum gima sah wos ma tah buk wu bah ko'ongo chigee. 6Yeso wo
machi'i sai i beh param pah ngichew yah.Yima kwa nshere nda sahsah ku mur ram mah puer iyah.7Yeso chu'ulu
beh wu muna chumui lum munni baring ka'a yo nda chum ya baring baring, pina mpilar. 8Yi bah pawa kunu ne a
do toh gima sheni iyi sah, ne ka'agara bu yah loi bah illa, bah gir so'o twan, bah ngya'a bolo ku nguri bunya. 9We a
yish ka'a nghu mgba'a yah, a do yish twan baring ku yirya sah.10Chew wa ne "wuna bwara lah mo'on wu ning ho
bani ma wuyo'o la'ahun ho bani. 11Beh bah na bi'ina yah wun ke bi'ina wo'owun, wuna zhi'ingyi beh banii, wu
ra'asa mpujung mgba'a wun ne i ning wa reng nunnuh12A pura a chew wa bapina ne a zhi'ingyi wu girbiwa yah. 
13A pur iwu killa bwana a wo'o muru wah bah ko'ongo a tah buyah.14Gom Hiridus wo'o beh lo'o mani, beh lu'ulu
Yeso wo ningna ku mun wu bapina mbwang. Gamur wu bapina i mu'uru bah luana iyo mbuhu, yi bah beh
mo'oro wu gir masai i chii mani ngina pa'a yah." 15Wu gamurya chew ne "Yi Iliya" Wu gamurya chewne, "Yi ba
sun duwa, bene mo'oni wu bah sunduwa makira'ai.''16Bah Hiridus wo'o beh lo'o mani ka chewne, "Yohana ba yiri
ka'amuri a luasai ku mbuhu" 17Hiridus wo chum ne a bol Yohanna ka ma'a a mi'i ka ka'ana nengye ku mur
Hiridias (Maam so'ongi Filibus) bah beh Hiridus wo yi mai.18Chew ba Yohana wo chiwai beh Hiridus ne i do
bwangna ne wu war maam so'ongo sa. 19Beh Hiridias lih nchimi i Yohana, njel ne i woli, ka do nghi sah.20Hiridus
bang zhi'iri beh Yohana, shi'ila ne Yohana bah ngichewe i bah Puhu nchimu yi ma'a a gishi suni.Hiridus na wo'o
be lo'o ma Yohana, i mi'i i biwi yiri, i pis chi'i boro ka ningyi nda wo'o beh lo'o ma Yohana i bong nchimi21Duk
magina yoi Hiridus mashimai ba ka re'esh i duk billai ka ma'a ne a lam wu billa mashimayah. ma'a chu'ulu wu
mo'oro bah pa'ai chumu i wu bah mur wujeh ma Galili. 22Beh mun Hiridias masari yo tah wa ngom kah bong
bumm Hiridus i wu mo'oro bah birii. beh Gom chiwai beh munni musari ne, "mwam gir bah a njila moo
poo."23Ka'a kanbwa i beh munni ne,"mwam gir bah a njila moo poo, do bi'ina mu gawa baring ma nzhaam.24Pue
ma shen nzah ka chiwai ngi ne, "mu mwe ne man?" Ngii chene "ka'a mur Yohana bah dang wu bapina ku
mu'uru.'' 25Bunyere i ka'ara mashen bah beh Gom ka chew ne, "njila ne pam imani mani, ka'a mur Yohan bah
dang wu bapina ku mu'uru ku kwa'ajing.26Beh mweh mani suhu be nchim Gom, bwana, do ngi be'en be mweh
muni sah chew bah wo ka'anai bwa ku ngya'a miss wu ba birii. 27Be Gom chim mo'on ku chiri wu bah ning lelei
ma nzaah ne ishen war ka'amur Yohana yoi iyi.Beh bah ning leleh Gom shen yer ka'amur Yohana ku lah nengye 
28ka yo pii beh musari ku kwa'anjing, beh musari wara shen pii ngii. 29Bah wu muna chumii wo na a yoh to beh
jimm yiri a sa mi'i ku mpukshi'ila.30Wu bah war ta'a Yeso a bun yere yo bii a chiwai gir ba a pa'ana i gir bah a
sahna.31Yeso kah chew wa ne, "Wu ban bah i piha ne wu noss chigee." wu bapina a wo mu yoh i bum yere yi bah
ma'a ado kum ban ma a nosso lih billa sah. 32Yi bah a shen ku ngo'oro mu'uru mashen bana pihai nda noss ho.
33Bah a sunya a mur kwanshere wu bapina bwana a she'ele yah a bwan i mgba'a yah mal beh wu ram a she kas
wasa duwa. 34Bah a pur mayo nzaah ku beh mu'uru,Yeso sun beh wu zam bapina yi bah ciri yah boli chew a wo
bene wu nzur bah a doi ba ning leleh yah sah, yi bah pak sah wa wu gir bwana35Bah missa yo shinama, wu muna
ye'ele chumai yo chewai ne, "Pari ku pihai i missa kwaama.36Pir yah ne a shen mashen beh wu ram ne a kur billa
ma lih i ka'amur yah.37kah yere kah chew wa ne, "Wu pawa gima ne a lih,"A chiwai ne, Su shen kur fo'ofoh ma
ka'a sherai baring ne su pawa a lih?" 38Chew wa ne, "Wu njimfo'ofoh shihe? wu shen sunu." Bah a sunu a chewai
ne njimi tongnung i wu nzhii baring."39Yeso ma'a beh wu bapina mbwang ne a ning zurub zurub ku pwa'alato'o 
40A ning na ma lum gba'a lum i zurub ma lum mgba'a tongnung. 41Toh beh fo'ofoh tongnung i beh wu nshii baring,
kah sun kalang kah chi buhi kah bu'ugu beh wu fo'ofo ka pawa wu muna ye'ele chumui ne a chi ku dum be wu
bapina ne alih. Kah bassa bu'ungu beh wu nshii ku chiri yah bwang ne a she'e.42Mbwang ya a lih rusu. 43A kau be
buanna fo'ofo ba yirai, kosso lum kuni baring ibeh gamur bwangna nshii. 44Wu bapina wo ban chihi
tongnung(5,000) ba a lih beh fo'ofo.45Kah ma'a wu muna ye'ele chumui ne a shen chicik ku ngo'oro mu'uru
mashen beh kang mu'uru ma mahen Bethsaida, kah ma'a be wu zam bapina kwa nshere yah. 46Bah a kwanshere,
Yeso kah yeu mashen kono nda nere Baku. 47Kurwah yo pa'a be ka'a ngo'oro mu'uru shen ku chichiri be mu'uru,
yi i loi wo ku nzaah yumai.48Bah Yeso sun ne wu muna ye'ele chumui a mu ngyarngya ku bih be
ka'ango'oromu'uru, chew ba gung wo mu bangyii yah, wo bolo yinung ma Duduhu ka shen mashen baya, I mu
shen ku mur mu'uru i njila I bo'olo yah. 49Bah a suni I mu shenai ku mur mu'uru, a suni bene nzaah a ngya kun
yah, 50Bah a suni zhi'iri kah bol yah, ka lo'o wa chichik ne, "Wu ngyarngya misswun! mi i mani, wu do bang zhi'iri

sah"51Kah yeu sana mashen bayah ku beh ka'ango'oro mu'uru yi bah beh gung chele i bangya. A maasahai chi'i. 
52A wo do shi'ila ne mani ma'ana beh fo'ofo ma kah bwana naa. Chew ba nchim yah wo shi ngyarngya.53Bah a
bo'olo shina kang yumai ku Gennesart a kur beh ka'ango'oro mu'uru ku kang nzaah. 54Bah a pur ku beh
ka'ango'oro mu'uru, wu bapina she'ele Yeso manimani.55Beh wu bapina bangya mal ban a kau wu bah ko'ongo ku
mur wu vah ya ku ban ana wa'ana ne i ho bani.56Bana bah Yeso nau bwara ku chigeeh ram, ke mo'oro wu ram, ke
ku ngila, awo yoi I wu bah ko'ongo a zhiingyi yah ne ajih kang kun twan yi, wu bah wo kum jihi awo tah buya ku
beh ko'ongo yah.

Chapter 7

1Wu Farisiyawa i wu bah she'ele a yuana ku yo Urishalima a yo karngyai.2A sun wu gamur wu muna ye'elei a mu
libila i meng bukya, a do zusa sa. 3Wu Farisiyawa i wu Yahudawa a do i li bila a do zusa bukya sa, chew ba a
buala girba wo lo'oya i wu jeh ai pa'ah, 4Wu Farisiyawa ana pura iyo ban kurkuru i ya'a ka'ala, ashi pak zus yirya,
gamur wu gir bah wu jeh ya a pa'ah ya zu'usu wu gir li bila i wu gir nu mu'uru, wu gir lambilah iwu gamurya,
Ana malama a ku li bila.5Wu Farisiyawa i wu ba chimisu a mwe Yeso ne, "mani pa'anah wu muna ye'ele tumau a
do i pa'ah gir bah wu jeh su ai pa'ah sa. A mur li bilah i meng bukya?"6Luanawa neh "Ishaya" wo luana girbah ko
yo bwana i murwun wu ba pa'a gir lo'o lilim. ngwa'ala ne, "Wu bapina mani a mur lemam i ka'angu kunya,
nchimya pimpim imi. 7A lemna mi gbira, amu rum wu bapina i lo'oh bah ningna mabaya,8Wu ji'inga gir bah Baku
ciwane wu pa'a wumu pi'iri pa'a tumu i lo'oh ma wu jeh wun. 9I basah chiwnawa ne, "I shima bah wu ji'inga gir
bah baku chiwa ne wu pa'a wumu pi'iri pa'a tumu i lo'o moh ngila. 10"musa" chiwa ne, 'So'onzah pih taro i ngoh,'
"Bah na luana gir biwa i mur tari ke ngyi koh wuh"11Wune ba na chiwai Tari ke ngyi, ne gir bah waho kumu iyo
bam,"" (Chew ne, 'panah yi Baku') 12Ado basa ji'ingi ne i pa'a gima yi tari ke ngyi sa. 13 Wu mur pi'iri kukut ma
Baku i Lo,o ma wun ma ngila iwa gamur gir bah wu mur pa'a.14Basa tu'ula wu bapina kpa chiwa ne, "wu wa'ana,
bwang wun wu she'ele.15Gima do ham iyo nzah bah ina bwara bum bapina i tuwoi sa. Be gir ba na pura yo bum
bapina i tuwoi." (16Bah nai bumburu ma wo'o, i wo'o.)17Beh mun Baku ji'inga wu bapina buara lah.Wumuna ye'ele
tumui a munai i mur chew dashee. 18Yeso chew ya ne,wu shiham ma she'ele? Wu do shi'ila ne do girbah i boro iyo
kun bapina iu yo nzah mashen bumu yi do tuwu'o sa. 19Chew ne ko do bor mashen nchimi sa, i bo'olo mashen
buih ka bo'olo pur ma shen mpuk chiwi20"Chiwa wun, "Ne gir ba pura ku yo bum bapina yi i tuwo'oi. 21Ku yo
nchim bapina ma gri biwa i puru bene wu nong i wu maam, pa'a nshiwi, Wol bapina. 22So'o nzah pawa gir bah a
do i nchimya sa. njel girbah do mabo sa, biwa nchimu, bah lo'o lilim, njel ka'ala ma bwara chik misu pa'a gir sunu
i misu, pa'ah gbuchuk i njel nchimu. 23Bwang wu gir biwa mani bah a pur ko yo bumsu yai tuwo'o su.24Ji'inga ya
ho banai shina mashen Taya i Sadom. Bwara lah magina do njila ne a she'ele ne i ho ku babani sa, yi do swarma
sa. 25I mani Wu maam wu munya wu muna sari bah ai mpilar ma biwai, awo'o chew gir ba imur pa'a, ayo kwana
ku mgbi'i. 26Beh wu maam wo yo "Greek" ma Syroponician ku yo bilah. Nira ne i pur yi muni i wu gung kilah bah
a ngyana muni ma sari.27Ka chew ya ne ashi pawa wu beh munamun bilah i do bwangna ne a pawa mfah billa
wu munamun sa," 28Beh ba maam chiwa yi Yeso ne, i, buk wa mfah a kum bila wu munamun bah na kwana ku
nzah29ka chewai ne,beh gir ba a chiwa mani, wo ngi kwanjere beh wu gung (Kilah) puru ji'inga beh muno." 30Be
ba maam bunyira shina lah she kumna beh muni nwangna ku mur gir nongyo,be wu gung (Kilah) a pura ji'ingai.
31Ka basa pura mashen mo'on ram ba a tu'ulu ne Taya, ku yo banai basa buala mashen Dison mashen sal
"Galili,"basa buala mashen "Decapolis." 32A wara yi bapina mo'on bah i do ngina lo'o wara (Gbingbin) a nirai ne i
chik buhi i muri.33I tuala beh gbiging i sormi mashen kangyi ha yis mun buhi i bumburi beh gbingbing ha ta titar
ha jihi las beh gbing. 34Ha sun kalang, ka chew yi be gbing ne "Effata!" yi ne "fah!" 35I mu chewe mala beh bumburi
fah beh gir bah wo lila lashi lo'o yo wuha paha ma lo'o shima.36Yeso pira yane a bi do chew yi bwara sa, a bi'ina a
gishi luana ne wu bau wo'o. 37A suna gir nig gbing aneh "I pa'ana beh gir shima. I ma'a ba do'o mu wo'o sa. imu
wo'o iba do mu lo'o sa imu lo'o.

Chapter 8

1I wo duhi, wo yo bah zaam wu bapina yoh kam mur yah a do gina ma lih sa. Yeso chu'ulu wu muna tumui ka a
chew wa ne, 2Mi sunna chiri beh wu zaam bapina mani chew ma a ningya ha basu ma nongyo tarung a do lina
gima sa. 3Na tura yah mashen lah yah param ma a do lih gima sa, wu gamur yah a kassa wuh ku ngishere, wu
ginna yah yuana i yo nshere gulli. 4Muna tumui a yeri ne, "So kum wu fo'ofo ku he ha ku be yumna ban su pawa?
5Yeso mwe yah, "wii fo'ofoh shihe? A chene, "Tangzah baring." 6Ma'ana be wu bapina ne a ning ku nzah kau beh
wu fo'ofoh tangza baring ma ka nere Baku, ka bu'ungu yah. Pawa wu muna tumui ne a chi ku dum beh wu
bapina, a chik ku beh dum wu bapina.7A woi yi kpa, wu muna nshi'i, Yeso kau yah ka nere Baku, chew wa muna
tumui ne a pa beh nshi'i wa bapina. 8Wu bapina lih rusu a kau gamuri bah yirai ba a bu'unga mo'oro kosso
tanzah baring. 9Wu bapina a wo tana pwer ban chihi yinung. (4,000). Yi ma ka turya ma shen lah yah. 10Muni
muni, la'ahun bor ka'ango'oro mu'uru wu muna tumui, a shen mashen ram ma Dalmanuta.11Wu beh Farisiyawa a
yo a kwa nda lih nan i yih. A njel ne a kum gir fah kunnu i yo kalang ku bii ne a mii sunnu. 12Yeso wosso so'o ka
chewne, "Mani ma'ana wu zhee mani a mu piss girfah kunnu? Ngichewe yima mu chew wunnu ne ba gir fah
kunnu ba a pa'a wa beh zhe'e mani." 13Yi ba ji'ingyi yah, ka bor ka,angor'oro mu'uru kpa, ka kwa nshere mashen
kang mu'uru mo'on.14Wo wu nzum wu muna tumui a do war fo'ofoh bah a woi yi ho ka'ango'oro mu'uru wo do
ghana mo'on sa. 15Ka chew wa ne, "Wu ning lele'e wa gishi sunn ban ku mur gir la'ahun i fo'ofoh mau Yahudawa i
ma Hiridus.16Beh wu muna tumui ma sunu i yiryah, "Chew ma su do'oi i fo'ofoh sa." 17Yeso wo shi'ila beh nchim
yah, ka chew wa ne, "Mani ma'ana wu mur ma'a sunu i yirwun ne su do i for'ofoh sa?" Wu do wa'anai sa? wu do
shi'ila sa?" Ne nchim wun ningna le'eleh?18Wuingya'a mish wun, wu do mu sunnu sa? Wu do ri'isa sa? 19Ba wo
bu'ungu beh bam fo'o'foh tongnung ku ciri wu bapina ban chihi tongnung (5,000), Wu kosso shihe ma bu'unga
fo'ofoh ba wo kau" A chiwaii ne, "lum kunni baring."20"Bah wo bu'ungu beh bam fo'ofoh tangzabaring ku ciri wu
bapina ban chihi yinung (4,000) Wu kosso shi, he ma bu'unga fo'ofoh ba wo kau? A chiwii ne, "tangzah baring" 
21Yeso chewne, wu do shi'ila sa?"22A yoh ku Beth saisa. Wu bapina ma bannai a waryi bapina ba wo tahwah a nere
Yeso ne i jihi. 23Yeso bol buk beh ba taawah ka purii iyi ku beh ramm. Yeso tah titar ku beh ngya'a mishi ka chi wu
buhi ku muri, mui, "A suna gima?"24Yi sun yiwa ka chewne, "sunna wu bapina ba a bene wu nguni ba amur shen
shene." 25Yi ba Yeso bunu yere chi wu buhi ku beh wu ngya'a misshim yi ba beh bapina ka fah mishi, ngya'a mishi
bunu yere sunn ban, ka sunn wu gir ngwerereh. 26Yeso tur ma shen liih ka chwene, " Do bor beh ramm sa."27Yeso
purii i wo muna tumui mashen wu muna ramm ma kaisariya Filibi. Ku beh ngishere ka mwe wu muna tumui ne,
"wu bapina ai ne mi yen?" 28A yerii a chewne, " Yohana ba dang wu bapina ku mu'uru, wu gina ane weh 'Iliya,' wu
gina ane weh "Wu gina ba sunduwa."29Mwe yah, "Wun wune mi yen?" Bitrus chiwii ne, "Weh beh Kristi." 30Yeso
tah burah mur yah ne a do chiwii bwara ne yi yen sa.31Yeso pak i sah wa wu muna tumui ne, ningna makiri ne
mun bapina ko lih chiri ku mur wu gir bwana wu jeh mau ba she'ele she'ele i wu ba mau ba lah nere Baku, bah a
wolli, ku nsum nongyo tarung ko la'ahun. 32Wo lo'o beh lo'o billi ngwerere, yi ba Bitrus chu'uli mashen kangyi ka
tah bura muri.33Yeso pirwi sunn wu muna tumui ka chewii Bitrus ne, "Bun yere mayo nzuam, ba lere! A do
ma'ana nchimo ku mur wu gir ma Baku sa, a ma'ana nchimo ku mur wu gir mau bapina." 34Yi ba tu'ulu beh zam
wu bapina i wu muna tumui ban mo'onaa, ka chew wa ne, "bwara ba na njila war ta'am, ko pak bene ka'amuri,
ka ku toh beh ganna ngo'oro, ka ku yo warr ta'am.35Ba na njila nchimi, ko pishi boro, ba na piss nchimi bwara
chew mi i chew lo'o Baku, ko kum nchimi. 36Man ko ning beh girshima ma bapina na kuma beh nzah ban ka piss
nchimi bwarra? 37Man bapina ko pa ku mur nchimi?38Bwara ba na pa'ana nzoon yam ku beh biwa zhe'e mani,
beh mun Bapina ko yo pa nzoon yi duk ba na yo yuana ku beh lem ma Tari i ma wu puhu wu muna tumu Baku.

Chapter 9

1Chew wa ne, "Ngichewe ma mu chew wun, ku chiri wun ba mu chila ha bari wu ginna wun wo do la'ara wu sa
sai wu na sunna nzah ma Baku yu'ana i ngyarngya." 2Nongyo tanzah bo'olo, Yeso kau wu Bitrus i Yakubu mashen
gul kono yah lo'o yah. Yi ba yiri yoh pirwi ku dum yah. 3Wu twan yi a pirwi bungya yah kal kal bene gima ba a
sam ma sunni ku nza'ah ban.4Yi bah Iliya ai Musa a pur wa, a mur lo'o i Yeso. 5Bitrus yere ka chiwii Yeso, "Ba
sahsah" bwangna ne su ha bari, su shi tah wu ka'a ngyiling, mo'on moo, mo'on ma Musa, i mo'on ma Iliya." 6(Wo
do shi'ila gir ba i chewe sa, ji'iri.7Rungjung yo kusu yah, yi ba jimiu pur i yo beh rungjung, "Mani yi munam ma
njele, wu wi'ih." 8Muni, ba a pirwi sunnu, a do sunn bwara i yah sa, woo Yeso lo'oi'9Bah a mu su'ulu i yoo beh
kono, Yeso ma'a yah ne a do chiwii bwara gir ba a suna sa, sai mun bapina na yu'ama i yoo buhu. 10A mel beh lo'o
mani ku nchim yah. A lo'oi yir yah ne beh la'ahun ku buhu na ningna man.11A mui, "Mani ma'ana wu ba she'ele
ane Iliya ko shi yo duwa?" 12Chew wa ne, "Iliya ko yo duwa chew i girshi wu gir Bene ba a ngwa'ala ne mun
bapina ko lih chiri bwana a yoh beni?'' 13chiwa wun ne Iliya yuana, a ningna ku mur pa'a gir ba nchim yah njila,
bene ba a ngwa'ala chew yi."14Ba a yo par beh wu gamur wu muna tumui, a sun zam wu bapina ai yah, wu ba
she'ele a wo mu lih nan i yah. 15Ba a sun Yeso, beh zam bapina a fah kunya a bangya shen nda za'ari. 16Yeso mweh
wu muna ye'ele tumui, "Wu mu lihnan i yah ku mur man?"17Bwara ku ciri beh zam wu bapina yer yi bah sahsah,
yuana i munam yo. I mpilar ba i do mi'i i lo'o sa. 18I boli toli buhu ku nzah, ka to'oh ku kuni, i she'eh ngyirngyi, ka
mi i ngyarngya ku yiri bene loh bapina. muna wu muna tumuo ne a puri iyi a do'o ngina sa. 19Ka yerya, "wu zhe'e
ba a do pana ngichewe sa, mo ning i wun ma shen ba'ayewe? Mo dang nchimam mashen ba'ayewe? Wari ma yo
bam."20A war beh mun ba mun yoi. Bah beh mpilar sun Yeso, muni muni maa'a beh mun nda bini ku yiri, Beh
mun bamun kwai nzah ka to ku kunni. 21Yeso mwe beh tar mun bamun, "Mashen bah yewe ba i pa'a na?" Beh tari
chewne tu i yo billi. 22Woi toli buk ku bissah i mu'uru, i njel ne i kpinyi. Ana gina pa'a gima, sun ciri su ne kum su.
23Yeso chewyi ne, "Ana ngyina?" Wu gir mbwang a pa'ana ngyichewe." 24Muni muni beh tar mun bamun zolo puru
ka chewne, "pana ngichewe! kumam beh chew pah ngichewe yam sa!" 25Ba Yeso sun beh zam wu bapina a mur
bang mayo bah yah, tah bura mur beh pina mpilar ka chew ne, weh mgbingbing i dan kun mpilar, ma'ana ne
purui ku yiri, do bassa bor yiri sa."26Beh mpilar zolo puru ka ma'a beh mun ba mun bin ku yiri i ngyarngya ka pur
ku yiri. Beh mun ba mun ning bene luii, yi ba wu gamur wu bapina chewne, "I wuhnah." 27Yeso Toli ku buhi ka
lo'oshi yiwa, beh mun ba mun la'ahun chele i mgbi'i.28Bah Yeso yoh beh lah, wu muna tumui a muii ku swarmai,
"Mani ma'ana su do ngina purui beh pina mpilar sa?" 29Chew waa ne, "Beh bom mpilar mani ko do'o ngi puru a
na do lo'ana nira Baku sa.30A pura ho banai a bolo ku chiri Galili. Do njel ne bwara she'ele ban ba a ho sa. 31Chew
ma wo mu sah wa wu muna tumui. chew wa ne, "Beh mun Bapina a wari pah ku buh wu bapina, a yo woolih,
Ana wallai, ku nzum nongwo tarung, ku la'ahun kpa" 32A do she'ele beh lo'o mani sa chew ma a bang ji'iri ma a
muii.33Yi ba a yo Kapanahum. Ba bor beh lah, mwe yah, "Man bah wa mu lo'o ku ngi nshere? 34A ning kiring. A wo
mur lihnam i yiryah ku nshere ne yen ba gana ku chiri yah.35Ba ning su'ula, tu'uli beh wu muna tumui lum kunni
baring ka chew wa ne, "Bah na njila ne i ning ma duwa, ko shi ning bah nzum mbwang, i ning korom mau bapina
mbwang."36Toh mu mun bamun ka chihi ku ciri yah. Toli ku wu gawi ka chew wa ne, 37"Bah na ya'ana mu mun
bamun bene mani ku lu'ulam, ya'ana mi, ba na ya'ana mi do ya'ana mi sa, ya'ana bah tuma mi."38Yohana ka
chewai ne, "Bah sahsah, su suna bwara imur purui i wu puna mpilar ku lu'ulo yi bah su chila iyi, chew ma i do
mur war ta'a su sa." 39Yeso ka chewya ne, Wu do chele i yi sa, chew ne bwara ko do ngi pa'a mor tumu ku lu'ulam
bah ko pirwi yo nda chew gir biwa ku muram.40Bah na do mur pis su i chewe sa, yi masu. 41Bah na pana wun
mu'uru nuh ku girfeng chew ne wu ningna ma Kristi, ngichewe mu chew wun, ko do sahai kuru mgbi'i sa.42Bah
na ma'ana wu muna mun mani, ba a pahna ngichewe ku lu'ulam ne a kwa, ko bongyo gana ne a kur mor ta'a go'o
ku mulli a buhi ku lim mu'uru. 43Buho na ma'ana we ne kwa, yeri toh bukto'o, ko bongyo gana wu bor lah Baku i
kpu'uru buhu i ba a buho i buho bpng ku lah bissa ba i mu lih ma hueng.45Mgbu'o na ma'ana we ne kwa, yeri toh
bukto'o ko bongyo gana wu bor la Baku i Kpu'uru mgbu'u i ba a buho i mgbu'o baring ku bissa ma hueng. 
4647Ngya'a misso na ma'ana we ne kwa, wuhi buk to'o, ko bongyo gana wu bor lah Baku i ngya'amisso mo'on i bah
a buho ku lah bissa ma heng i nya'amisso baring. 48Wu be ngosong ya na do wuna sa, a na do wala be bissa sa.49A
mah girshima su i bissa. 50 Muha bwangna, beh muha na pura i beh luroi, ko ya bong ma a pa'a man iyi? Wu ning
muha i yirwun ne wu ning shima duhi duhi.

2A ba a wo mu pa'a be lo'o Ɓaku ma ya'ayaieh aha yo bi nde mi, aha mui ne " I mui lo'o ne babura pir mami? 3Ha
yere ne man ma "Musa" chewa wunu i muri? 4Ane "Musa" yira ne babura nho'olo buhnjeme nzerey.5I mur
ndimwun ba nharnha yi ba ha nwa'ala nana, Mun Ɓaku chewa nana. 6"Ene, i yo chi'i Ɓaku pa'ana ya ba bura i ba
mam.7Yi ba babura ho ji'ingi a tari i ngi i sa ben yiri i mami. 8Ya baring ma a ho ning nyam mo'on. A do'o ningha
baring wara, ya ngham mo'on. 9Nana, git ba Ɓaku na kurama, bwara bi basa wara.10A ho la magina, nana, a ba
pa'ayi tumu a basa mui kpa, i mur be lo'o. 11Chiwa wa ne, bwara ba na pira mami ha sa ya'ana mam maginai
pa'ana git biwa, ba nuangna i mam bwara. 12Be ba mam na pura i la milmi has sa rima bura magina pa'ana git
biwa ba i nuangna i mam bwara.1314Yeso ha sun git ba tumuyi a mu pa'a be git do'o bwangna njimi wara ha ciwa
ne " wu ji'ingi a munamun ma zuzukiya ne a yo bam, wu bi pirya wara, be la Ɓaku mo a ba bene yah.15Mangi
chewa, mu mi chew wunu ne bwara na do'o ya'ana be la Ɓaku i kalang bene a munamun mu zuzukiya wara he
do'o bar banai wara. 16Yiba ha goro a munamun i buhi ha ma'a buhi i murya.17Ɓa i pak be shensheneyi, hura
magina ha bang mashe bi sa ku'uru i dweh ha mwi ne " Ba rum a bepina ma shi'ingai, mo yanha pa'a lan nga
kum nchimu ma yew kalang? 18Yeso ne, i lan ha tu'ula mi ne shimai? ɓwara ma shimai do'o ham wara, yi Ɓaku i
mu mui yi shimmai. 19Ashi'ila a ba ngi lo'o ba ane " A bi wol bwara wora, bi nong i mam bwara wara, bi pa'a njiwi
wara bi ye'ere chewe i mur bwara wara, bi yewe ning i mur gima ma giri wara. Tol a taro i ngo i njimu ma
shingai."20Be burama hane, ba rumsu, ba git mani bwa'a mi nong i muram i nda pa'a tun mishi bamun nam. 21Yeso
gishi suni ha ndeli, ha chi ne, "git mo'on ba wu do'o iyi wara. Su ku'uru a ka'ala ba we ya bwa'a ha pawa a ba
ado'o i yi wara, yi ba wo kum git ma shi'ingai i kalang. Ha yo war ta'am." 22Be git bah i chiwa yi pa'ana be burama
ning kpetete, njimi tuwa'a, la'ahun kwa nzereyi. I mur ne yi i wo a murum weng.23Yeso sun ban ha chiwa a ha a
mu pa'a tumu i yi, hane, ning git chiri a ba a murum a ha yew kalang." 24A ba tumuyi a ha nagan yi be lo'oyi. Yeso
ha basa chewa ne a munamun, i nharnha be bur kalang. 25I ho mbong yi kwami i bor kun nzo'o ma sor twan gan
be ba murum i bor la Ɓaku.26A ba tumuyi aha ba sa sun yirya kpa ahane, yeni ho bor kalang. 27Yeso sunya hane, i
bo bapina, be git ho do'o bong wara, do'o i ba Ɓaku wara; A git a ningna kaka i ba Ɓaku. 28"Bitrus" pak ma lo'o yi
lo'o, hane, ashi sunu "su ji'inga a git bwa sa wara che'ew."2929 Yeso hane, mishi chew wuna mungi chewe ne, ko
bwara mo'on ba ji'inga la, he a so'ongi, he a sa'angi he a ngi, he tari, he amuni, he anza'a, he tari, he amuni, he
anza'a, i nzo kunam, i lo'o Ɓaku. 30Yen ma ho do'o ya'a lum gun lum mbgaw lum ha he nza'a ba Ɓaku ma'ana su
wara: A la i so'onngiw, i sa'angiw, i a ngew, i a munamun, i a nza'ah, tuwo'o njimu, i beh tahraman ba wua, Adimu
ma bwa bwa. 31A ba ya ma mo'on a ho yo ma marsai, a ma marsai a ho ning ma mo,on.32A wo i nzere a shen
mashen "Jerusalem," Yeso wo mu shen i daiya. A ba tumuyi a fa kunya, a ba am war ta'aya i yo nzuma mumbang
ji'iri yiba Yeso tu'ulu a lumkuni bari mashe gigen bam kpa ha pak ma chew wa git ba ho pa'a ya. 33Wu sunu su
shen mashe "urishelima" ban ba mun bapina a ho pi wa amwara'a bakarnda i wo ba reng chewei. 34A ho woli, a
ho ta titar i yiri, a ho nhaahi, a ho wooli. Duh tarung na rusama i ho lahun.35"Yakubu" a i "Yuhanna," a muna
"Zebedee," a yo ho bi a hane " ba rum a bapina," su ndila ne a pa'a wusu git ba so mwe. 36Ha ciwa ne " wu ndila ne
pa'a" munu man? 37A ne, a ji'ingi sun ne su ning i we i ban ninhawo, mo'onsu i buho ma li, mo;onsu i buho ma
musum.38Yeso chew wa ne, wu do'o shi'ila git ba wumu mwe wara. Wo ngi mu nu i be mu koro ba mo nu,he wo
ngi dangna mi? 39A chihane, a ho ngi, "Yeso chiwa wa ne" be mu koro ba mo nu, wo nu, i be dangham ba a
dangham a ho dangwun kpana dangwon. 40Be bwara ba ho ning i buham ma li, he i buham ma musum, do'o, mi
ba mo pa wara, be beli mo ba girsa wa."41A ba amuna chumu ma mun Ɓaku ba a lum ma, a wa'ana i mur be gir, a
luana a mu pa'a bura i " Yakubu" i "Yuhanna." 42Yeso, chu'ala mayo bi ha chiwa ne " wu shi'ila o bah twalaya wu
dje ma gamuri a bapina a gam murya, wo a mwara dje pa kunya i murya.4344Yi ɓwara bah na ndila ne ku ning ma
mo'on ku chiri wun ɓah yi ho ning be korom wa bwang. 45Ɓe mun ɓepina do'o yo'ana ne a pa'ayi chumu wa
bapina, i pa njim ne i ya'a buhu ma zam.46A ya'ana ku " jericho." A ji'inga Jericho a wo a muna chumui i wo a zam
ɓapina, mun "Timaeus," "Bartimaeus," ɓa tawa ba nere, ninha i kun ginjere. 47Wa'anane Yeso ma nazarene, kpak
ma nhakuni, ne, Yeso, mun "Dauda" sun chiriyam. 48A bapina gbe'e a ha jimi a chew yi ne i ning kpacheche, yi
basa zol i nharhai, "mun" Dauda, sun chiriyam.4950Wun twani buh ku kanyi, lel yiwna ha ho bah Yeso.51Yeso ha
yeryi ne, "a ndila ne ma pa'a wo man? " Ɓe ba tawa ha ne, ba "sasa," ndi ne mu ya'a sumban. 52Yeso ha chiwyi ne i
kwu njere, pangichewew yini fa wo be mi so. I mani mani kpak sun ban, ha war chi'i ho be njere.

Chapter 11

1Bah ayo Urushalima,a wo ta'ana pwer i Bettaji i Betani ku kono par,Yeso tum wu muna ye'elei baring 2ka chew
wa ne, "wu shenbeh mu chige'e ramm bah i ha kang su. Wuna mu bor ho, wo sun mun jaki ba a shi ham ma yew
ku nzuii, Wu bashi waram wuna. 3Bwara na muna wun ne, "Mani ma'ana wu mur pa'a naa?" Wu chewne,
"Bwajeh njilai ko bunyere i yi munni"4A kwanshere a she kum mun jaki bah a kurai ku kun ka'ana ku mur
nginshere a ba'ashi, 5Wu bapina ba a wo chila ho banai mweh yah ne, "man bah wu mu pa'abah wu bassah beh
mun jaki mani?7A war beh mun jaki yo pii Yeso a ma'a yah twan ku muri. ka yewe ning ho muri. 8Wu bapina
bwana a so'o wu mpum mpuhu bah a yi'ira ku suwa. 9Wu bah wo kwa duwa i wu bah a wo war chi'i a ngya
kunya ne," Hossana lo'or yi bah yuana ku lu'ulu Tarsu. 10Lo'or yi beh nzaa ma tarsu dauda Hussana ku ba yi ku
kalang kalang.11Yi bah Yeso bor Urushalima ka shen mashen ka'ana nere Baku ka sun wu gir bah ho banai. ban
wo bu'alama, ka shen mashen Bethani i wu beh muna tumui lun kuni baring. 12Ban fah, a wo kun nginshere bah a
ji'ingi Bethani, nzalla ka wolli.13Ka sun ngun foh chila i mpumpuhii shen nda sunu ne na kum billi ho, ba yoh ho,
sun bah billi, mpumpuhi lo'oi, wo do ban bil for sa. 14Lo'oi beh for, "bwara ko do bassa lih billo sa." Wu muna
ye'elei a wi'i.15A yo Urushalima ka pak purui wu ba kurkuru ku ka'ana nere Baku. chur beh ka'angoro ka'ala so'o
to'o mau bah yangna ngya'abolo, i ban ningya mau bah kuri i wu gigih. 16Do yer ne bwara to gima bah ngi kurayi
bor beh ka'ana nere Baku sa.17Sah wa sah ka chew ne, a do ngwa'ala sa, ne, lam ko ning lah nere Baku wa ramuan
bwang?" Wu ma'anai ningya mpuhu ma wu bah nshiei." 18Beh wu mo'oro wu bah sun ban nere Baku, i wu bah
she'ele a wo'o gir bah wo chewe, a piss nshere ma a wolli. A bang ji'iri chew ba wubeh zam wu bapina a fah
kunyah i beh sahsai. 19Bah kurwa pa'a, a ji'ingi be ramm.20 Bah amu shene i beh duduhu a sun beh ngun for ma
wuhna mayo me'eli. 21Bitrus re'eshe ka chew ne, "Bah sahsah, sunnu! Beh for ba a wunu pa'ai kunu ma
waama."Yeso yer waa, "Wu pa ngichewe i Baku. 23Ngichewe ma mu chew wun ne, bwara na chiwai beh kono
mani, "La,ahun sa buk yiro ku ngyi mu'uru, na do zuana ku nchimi sam na pana ngichewe ne beh gir bah i chiwa
ma ko ning naa, yii gir ba Baku ko pa'a.24Yi bah mu mur hew wun i wu gir bah ana nere Baku ku mur yah, pa
ngihewe ne a kumai, kon ning moo. 25Ana hila wu nere Baku, ningna mgba'a wu zuss girbiwa bah wara pa'anau
so toh, ne Taro makalang ma ko zuss mo'o so'o to'o.27A bunyere yo Urushalima kpa. Ba Yeso Imu shen ku beh
ka'ana nere Baku, beh mo'oro wu bah sun ka'ana Baku i wu ba she'ele she'ele i wu jeh yo bii. 28A chewii ne, "A
kuma ngyarngya mani ku heh bah wu mur pa'a beh wu gir mani iyi, yeni panau kunu ne pa'a yah?"29Yeso cjew
wa me, "mo mwe wun mwe mo'on. wu chiwam mo chew wunu beh ban bah kuma beh ngyarngya ba mu mu pa'a
beh wu gir mani, 30Beh dang ku mu'uru ma beh Yohana ma wo ku yo kalang ke ku bah wu bapina? Wu yeram,"31A
lo'oi i yiryah a lihnan ne, "suna chiwa ne, "I yo kalang, ko chewne, mani ma'ana wa do pana ngichewe iyi sa? 
32Suna chiwa ne, "I yo bawu bapina,'..." A wo mur bang beh wu bapina, wu bapina bwana a wo yira ne Yohana wo
bah sunduwa. 33Yi bah a yerii Yeso a chewne, "Su do shi'ila sa," yi bah Yeso chew wa ne, "Mi ma mo do chew wun
beh ban bah kuma ngyarngya ma pa'a wu gir mani sa."

Chapter 12

1Yima Yeso pak ma sah ya ku lo'o pirwii. Ka chew ne, "Bura magina billa belle ku suwai, ka karngyai, gana mpuhu
kam mu'uru Inabi. Ka ba'a mu lah kalang ma'a wu bah sunui beh suwa, ka puru kwansherei mashen nzah
Magina. 2Sun ne beh ban tu beh inabi jiyama ka tur korom magina ne i she ya'ai be bil nguni. 3Wu beh bah komo
ku beh suwa a ngya'ahi piri buhi gbura.4Ka basa tum mo'on korom, yi ma a gwanai ku ka'amuri a panai nsoon
bwana. 5Ka basa tum magina, mani ma a walai. A paawa gamurya bene bili a gbo'olo beh korom ngyi, a ngya'aha
wu gina a gbol wu gina.6Bapina mo'on wo wasa ma i tumi, muni ba njilai. Yi wo marsai bah tumai ku baya. Ka
chew ne a sun munam bun murya. 7Wu beh bah komo a chew yi yirya ne, yi mani ko lii mpuru ma tari, wu yo su
woli ne beh mpuru ning masu8A boli, a woli a buh beh loi ku nzum suwa. 9Yi ma ningna ne man beh bah suwa ko
yo pa'a? Ko yo kping wun beh bah kom wu inabi ka pa beh mpur suwa waa wu magina.10Wu do bala beh
mpuknsheme ku mur beh lo'o mani sa? Beh ta'aha bah wu bah ba'a a bi'inai yi ko yo ning beh shima ta'aha ma
kang ban. 11Mani wo yoo bah Baku, I bwangna i ngya'a mishiu 12Ku nzum beh lo'o mani, wu beh mo'oro wu
Yahudawa a pisa ne a bol Yeso chew bah a she'ele ne wu lu'ana beh pirwi lo'o ma ku mur yah. A mah sahai chi'i
chew ma a wo mur bang wu beh zaam bapina. Yi bah a zhi'ingi a kwanshere yah.13A yo tum wu Farisiyawa i wu
bapina ma Hirudus mashen bii ne a boli ku bana lo'o lo'o. 14Bah a yo, a chiwai ne, "Bah sahsah, su shi'ila ne weh,
weh do'oi tar wu bapina sa, wei pa'a gir kahkah waa bapina bwang, wei sai i ngichewe nshere ma Baku. I
bwangna ne su tal ngya'abol nzah i Kaisar ke wi? Su tal ke su do tal sa? 15Yeso wo shi'ila beh lilim yah ka chew
waa ne, "Mani ma'ana waa mur amm sunu? Wu waram beh mo'on nya'abolo wuna ne mu sunnu.16A war beh
ngya'abolo yo pii Yeso, chew waa ne, "Lilim maa yen i nywo'olo ma yen yii mani? A chewne "Maa Kaisar."17Yeso
chew ne "Wu pii Kaisar wu gir bah maa Kaisar, Wu pii Baku wugir bah ma Baku." A fah kunya i yi.18Wu
Sadukiyawa, bah ane bah wuh tah, a yo bii. A muii a mur chewne. 19Bah sahsah, Musa wo ngwo'olosu ne, "So'ongi
bwara na wuh ji'inga kmaami, i do'oi mun bamun sa, ne beh so'ongi io war beh maammo so'ongi ne i bil mun ba
mun yii beh mo so'ongi.'20Wu bwara a woi wu so'ongi yah tangza baring, beh ma mo'on ya'a bamaam yi ka ka yo
wuh, i do'oi mun bamun sa. 21Beh ma baring war beh maammo ka yo wuh i doi i mun sa, ku nshere mo'on beh
ma tarung pa'a naa. 22Beh ma tangzah baring do ji'ingi mun bamun sa. ma marshi mbwang, beh maam mo yo
wuh. 23Ku dukbeh wuh tah, bah ana bunu yere lu'ama kpa, maam mahe kku ciri ya? Beh wu so'ongi tangza baring
a warrai mbwang ma maam."24Yeso chewne, "Mani yi do'o beh gir bah ma'ana wu dudungya, chew ba wu do
shi'ila beh mpuknsheme ke beh ngyarngya ma Baku? 25Ana lu'ana ku yo beh wuh, a do basa reme sa, a ning bene
wu puhu mpilar ku kalang.26Ku mur wu ba wuh lu'ana, wu do bala ku mpuknsheme ma Musa sa, chew beh to'o, I
ba Baku lo'o Iyi kah chewne, "Mi Baku ma Ibrahim I Baku ma Ishaku i Baku ma Yakubu'?" 27Do yi Baku mau ba
wuh sa, Yi Baku mau bah nchimu. Wu dudungya bwana.28mo'on ku ciri wu bah she'ele she'ele yo wo'o beh wu
lo'o yah she'ele ne Yeso yira wa shima. Ka mwe Yeso, "Ma'a Baku ma yewe yi bongwo gana ku ciri yah bwang?" 
29Yeso yira ne, "Bah bongwo gana yi, wu wo'o wu isra'ila, beh Tarsu Baku, Beh Tarsu yi mo'ona. 30Gbaa wu njel beh
Tarsu Baku i nchimwun mbwang, i mpilarwun bwang, i wu re'eshe wun mbwang, i ngyarngya i wun mbwang. 
31Beh ma'a ma Baku ma baring yima, njel mu'uro ma pwer i weh bene ka'a muro. Bah wu ma'a magina ba a gana
mani.32Beh bah she'ele chew ne, shima, ba sahsah! A chiwa ma ngichewe ne Baku mo'ona i bah magina ku kangyi.
33Wu njeli i nchimu bwang, i she'eleu mbwang, i ngyarngyau mbwang, wu njel kpa mu'uro ma pwer i weh bene
ba a njila ka'amuro i gana wu gir ton tonu i beene ka'amuru." 34Ba Yeso sun ne yirai i she'ele chiwii ne, "A do gula i
bor lah Baku sa." ku nzum beh mani, bah nagina ya bah ngi fah kuni basa mwe Yeso ne gima sa.35Bah Yeso yo i
mu sahsah ku bana nere Baku, ka chewne, i lan bah wu bah she'ele chiwa ne Kristi yii mun Dauda? 36Dauda i
ka'amuri, ku ciri Puhu Mpilar chewne beh bwajeh chiwii beh bwajeh yam, "ning ku kang buham ma lih, mo ma'a
wu mwan bura yo wu gir ningya ma mgbu'o" 37Dauda i ka'a muri tu'ulai ne "Tarsu?" ko pa'a lan Kristi ko ning
mun Dauda?" Beh wu zaam bapina a wwi'i i bong nchimu.38Ku ciri sahsah, Yeo chewne,"Wu tam ka'amurwu i wu
bah she'ele, ai njel a kikang ku ban kurkuru ku wu gu'ulu twan a ya'a za'ara ku ba wu bapina, 39i a ning ku ban
ningya ma shimai ku ka'ana nere Baku i ban kam muru wu bapina. 40Ya ba li ka'ala ma wu maa mo, ai nere Baku
gul ban ne wu bapina sun yah beh wu bapina mani a ya'a mor chiri."41Yi bah Yeso ning su'ula ku kang ban ba ai
so'o wu ngya'abolo ku beh ka'ana nere Baku, i mu sun wu bapina ba amu yo so'o ngya'a bolo ku bum beh
ka'ango'oro so'o ngya'abolo. Wu ba murum a yo so'o mo'oro ngya'abolo 42Yi bah ka'ajeh naam mamo yo ka so'o
ngya'abolo kpabo baring bah jina kubo mo'ona.43Chu'ulu wu muna ye'elei ka chew wa ne, "ngichewe yi ma mu
chew wun, ne beh ka'ajeh maam mamo ba param buhi mani su'ana gir ba gana mau ba a su'ana ku bum beh
ka'angoro mani. 44Mbwang yah a pa'ana ku ciri murum ya, beh maam mamo mani pana ku chiri su'ana bwang
beh ngya'abolo bah i yi ma bilai.

2Yeso chiwii ne "A suna beh wu mo'oro lah mani? Bah ta'ah mo'on bah a zhiiyi ku mur moni bah a do'o churu so'o
su'ula sah."3Yo ning ku kono wu parb ku zamjin ka'ana Bahku, Bitris, Yakubu, Yohanna i Andrawus a mui ku swar
mai. 4"Cheu suh, wu gir, mani a pa'a bah ana yo nda rusu?"5Yeso cheu wa ne, " wu tam ka'a mur wun ne bwara
do'o lere mun sa. 6Bwana a yo ku lu'ulam a chene, "mi- yi, a yo lere wu bapina bwana."7Wuna wa'ana cheu bhura
ke lilim bhura, nchim wun do'o suhu sa. I yere wun, iyere wun sa, wu ghir mani a yo bho,olo. beh marsai i
shiham mayo 8Ram ko la'ahun i ram, gom nzah ko lahun, iwu nzallah. Wu mani yah beh pak zol billa.9Wu ning
le,le. A war wun shen bhan ren chewe, a nya wun ku Bhan ren chewe, a nya wun ku bhan nere Bahku. A chele i
wun ku jum wu bah nzah cheu lu'ulam, ko ning wa ren kunu. 10Beh lo'o Bahku a lu'i mal mbwan wa ra muan.
11Ana bwaal wun a yo chur wun mashen Jum wu ba'a yen chewe, wu do'o bhang zhi'iri ku mur gir bah wo cheu
sai A pa wun ghir ba'a wo chewe iyo'o kalang , wun wo do'o lo'osa, beh puhu mbilar yi ko lo'o wun. 12Sanghiu ko
wol songhiu, Taru ko wol muni, wu mun a lahun wa wu tarya, a ma'a a wol yah. 13Wun bapina mbwan a bene
wun cheu lu'u lam. inu she'ele ne bah na kura mishi mashen marsai a tah buhi.14Wuna suna girbiwa bah nya'a
mis wuno wo do'o suna sa ku bhara wu she'ele ne beh marsai t'a puer (B bala i re'eshe). Wu bah aku Judea, a
bhang mashen ko wu ta'ah. 15Wu bah aku mur ka'ana ado'o bun yere mashen chiri lah to gimaa purui yi sa. 16Yi
bah ku para bhan, do,o bunuyere nda to twan yi sa.17Chiri ku mur wu bah ai mun bamun iwu bah amu pasua wa
munamun chige'e ku juii. 18Nere Bahku ne i do'o ning ku bhan bah guungimu banya i polo sa. 19Mor melen iyo'o
yo bah a do'o sunai tun bah Bahku pana ram har iyo lina, ke a sunai ku bharasa. 20Yi Bahku na do'o yira beh
guu'ju sa, bah bwara bah ko ning i njimi.21Bwara na chiwoi ne "susu" beh kisristi yi mani ke "susu" yi mani! do,o
yer sa. 22Wu kiristi ma lilim i wu bah sun dua ma lilim a puru pa'a wu chum fa kunu cheu a lere wu bapina ko yo
dua a lere wu bah Bahku chu'uh yah. 23Ning lele! chiwa wun ghir mani ku dua i bhan.24Ku nzum be mor melem
ma juhi, missa ku yo'o ton juhu zhunya ko bene pa bhisai. 25Wu lewer a kwa'ha iyo kalang wu nyarnya bah aku
kalang a zhi'iri. 26Yi bah a sunn mun bapina i mu su'ulu ku kurukus i mor nyarnya i toli yiwa. 27Yi bah ko chum
mu koro mbilar yi ko yo kam mur wu bah chu'ula yah ku kang bhanyinung ma beh nza'ah, iyo marsa nzah
mashen marsa kalang.28Wu ye'ele chewe ku bah ngun for wu mbumbuii, she'ele ne mbhul nza'ah ta'a puer. 29I
bhasu na'a, ana suna wughir mani a mu pa'a, she'ele ne yi ta'a puer, yua puer i kun wu ka'ana.30Nghicewe bah mu
cheu wun, beh zhe'el mani ko do'o bho'olo sa sai wu ghir mani ana yo rusama. 31Kalang i nza'ah a yo bho'olo,
amma wu luam a do'o yo bho'olosa. 32Ku mur ju ke bhan, bwara do'o shi'ilasa, ko beh wu korom mbilar yi bah a
ku kalang, ke beh loi.33Wu ning i she'ele, wumu sun dong, cheu wu do'o shi'ila beh ban sa. 34I bene ba'apina bah
shina shene, ka jingha lih ku buh korom yi, ko mahe i tumu'i, chiwa yi beh bah ning lele ne i ningle'ele.35Ning i
she'ela, cheu bah a do'o shi'ila du, bah beh hah lah, ko yo sa. ko nghi ning ne, i kurwa, ke chiri duhu, kuko'oro
twanghya ma, kei duduhu. 36Na yu'ana i doo kum wun wumu ngnong tolong sa. 37Gir ba chiwa wunu, yi bah
chiwa wa bwang ne; Wu ning i she'ele!

2A chiwa ne do ku ban kam muru mani sa, chew wu bapina ko la'ahun i gbolo.3Yeso, i ku Betanya ku lah Saminu
bah mangam, i mur girshi yiri ma lili, yima maam magina bar wara mpus mur ngis ndo yiru ma shimai, ma
ngya'abolo bwana, yo wa'ana yi ku muri. 4Ka li nchim wu gina bapina bah awo ho i, beh Yeso a lo'o ne. 5"mur
ngya'abolo yi mani, aha kura iyi ka ho ji denari lum gba'a lum tarung a pawa wu bah saya" mani ma'ana ka a
swa'ana to'o iyi?6Beh Yeso ka lo'o wa ne, "Wu ji'inghi, wu mur ya'angah muri ne man? 7Wuna njila ne wu kum
obah saya gir, a ha bawun ma duk i duk, mi, mi do'o ha i wun ma duk, i duk sa. 8Mam mani pa'a girshima, bah
wa'a muru yi yiram ma shen da lishi. 9Ngichewe mumur chew wun, bana bah ngya'a lo'am ko shene ha nzah
mani, aho do dudung i maam mani i tumui ba pa'ana yam sa."10Yahuza Iskariyoti, mo'on ku chiri wu muna Ye'ele
tumu Yeso ba lum kunya baring ma, shina ba bwajeh ma she'ele mpuknsheme ne i pawa yi 11Beh Ojeh ma she'ele
mpuknsheme ma, ba a wo'o beh lo'o, bong nchimya bwana iyi, a yer lo'o ne aho pih ngya'abolo.12Ku duk ma
mo'on, ma kammuru ma li fo'ofoh bah param yisti ka yer nzur ma kammuru ma ta-lu'uru, wu beh bah ye'ele
tumui ah mui ne,"su girshi beh ban l bila ku he? 13Yeso ka tum baring ku chiri be wu muna ye'ele tumui ne, "Wu
bor mashen chiri ngila, Wo mgbak i bura magina bah twala kwer mu'uru. 14Lah bah na bwara ho, wu bor i chi'i
wu lo'o yi be bwalah ne bwajeh ne "njila ban bah su kammursu ma ta-lu'uru, iwo bah ye'ele tumui''15Ko sa wunu
mor lah kalang, magina bah a girsai wu girshi su beh ban ho banai. 16Be muna ye'ele tumui la'ahun shen beh chiri
ngila, a kum ogir bwang bene bah chiwa wa, yima a girshi beh bilah ta-lu'uru.17I kurwa, yi bah ha pur iwo beh
lum kunya baring. 18Beh bah a ho mur lih i mur tebur yima Yeso ha chew wa ne, "bwara i chiri wun ba sumur li
bila iyi, ko bwalam kur imi." 19Beh gir su'uru nchimya, a mwe'ehi, mo'on mo'on ngichewe do mi sa?20Yeso ha
yerwa ne "mo'on i chiri wun beh lum kunwun baring mani, bah imu yis buhi ha kwa'anjin, imu li bila ko kur i
mi" 21Mun bapina ko shene bene bah beh ngya'a ngya'a lo'o chiwa bwara bah na kura iyi, wasa mi ka ho bong yi
ne, a do bilai sa.22Bah a ho mu li, Yeso tol beh fo'ofoh mah ma'a buhi ku muri, bu'ungu pawa, ka chew ne "yiram yi
mani wu ya'a" 23Twala koro, bwata yi Baku, Panawa, a ya'a no'oho ho beh bum koro. 24Chiwa wa ne, "Mani shilam
ma yer lo'o, shila ba a swa'ana ta'a bapina bwana. 25Ngichewe mumur lo'o wun, mo do bassa nuh mu'uru bilnguni
mani sa, wos ma du'u bah mo nou piwi ku lah Baku.26Bah a mal ma'a njele ma so'o nzah pi Baku, a puru kwa
njere mashen gbo'o Par. 27Yeso chew wa ne, "bwang wun, wo ngya'aha mgba'a wun, wu kwa'aha ta'am, a ngwa'ala
ne, moo ngya bah ning lel wu nzur wu be nzur a ta Kpasang.28Ana luasa mi mo shen ho dumwun mashen Galili." 
29Bitrus ha chew yi ne wu ginasu na ho takpasang, mi mo do tunkun ne do shi'ila we sa.30Yeso ha lo'o yi Bitrus ne
"ngichewe ma mo lo'owo, i duhi mani bah wu kuko'oro ho do shi tongyo ma sa, wo tunku shi'ilam mgba'a tarung"
31Bitrus ne, wih, "Suna ho wuh i weh, mo do tunkun shi'ilo sa."32A shina ban bah ai tu'uli ne, Getsamani, yi bah
Yeso chiwa wa beh wu bah ye'ele tumui ne, ''Wu ning ha nini, mishi nere Baku" 33Ka toala Bitrus, Yakubu ka
Yahaya, shina iya, yima paha zun chiri i suhu nchimi. 34Chiwa wa ne, nchimam i mur suhu bwana bene ngah
wuh, wu ning ha bari ne wu kusu mishwun wu ta'ara.35Yeso shina duwa ka kwana su'ula, nere Baku ne, na ho
bong, beh ban mani, i bo'olo. 36Yeso ne, Aweh Dah, wu gir mbwang bwangya ku bo, tol beh korchiri mani, do chew
ne mi njila sa, i ning ne moh.37Yuana kuma ya a mur nong tolong, yima muna Bitrus ne, "Siman wu mur nong
tolong? wWo do ngi ningyi ta'ara gima ma mu ban sa? 38Wu ningyi ta'ara, wu nere Baku, ne wu do bor gir biwa sa.
Mpilar njila pa'a rah,Yiru mur bang ji'iri. 39Bassa shen ndah nere, ka pa chumu i ngya'a lo'o.40Bassa bunyere yo
kumya a mur nong tolong, ngya'a misya wo lu'ura ma a do she'ele gir ba a chewii sa. 41Bunyere ma gba'a tarung
ka cew wa ne, "Wush mur nong tolong i nos? I ning na'ah!Missai yuama. wu sunnu! A to mun bapina pawa ba
pa'a girbiwa. 42Wu la'ahun su shene, sunu, ba njila twalam pawa ba pa'a girbiwa i ha pwer."43Wo shi mur lo'o,
Judah Iskaroti bapina mo'on ku chiri lum kuni baring (nsoh) ka boro i wu bapina bwana a yo iyi, ai wu be'eu
riding mur do'ola, iyo ba ajeh ma magana, i wu ba ngwo'olo-ngwo'olo, i wu jeh. 44Yi burama ka nsah buhi ka cew
wa ne, ba boli kwanshere i ning lele yi" 45Muni-muni Judas yo bah Yeso ka lo'o ne, "Bwa-sah," kah nukuni.46A boli
kwanshere iyi.47Mo'on ku chiri ya ba chila puer, wuk be'eu rijin, ka kor mo'on korom bwajeh magina ka kor
Mbumburi tolo. 48Yeso ka chew wa ne, wu yuana ne was mi ba nshiwi wa wara be'eu rijin i do'olo ne wu bwalam?
49Mi iwun gbeng-gbi beng mu mur sah wun ku lah Baku. Wu do bwala mi sa, mani ningna ne ngya'a lo'oh Baku
rusu. 50Wu bapina ba ai yi a bangna kwana nshere.51Musono magina ba wuangna ku gbar mili wu mur war ta'a
Yeso. We wa suni a boli. 52Ta puru nzhiingi wa bee twan ma yiri ka bangyah kwanshere dah. gbiri gbik (Ngbeng)
yi.53A war Yeso mashen ba mor Prist magina. A ka'a mah murya i wu muara ba jeh. wu jeh, i wu ba ngwo'olo
ngwo'ola. 54Bitrus war ta'a Yeso ku yo pim-pim mashe chire kuso'oma muara bajeh, ka ning i wu ba ning lele i
mur wo'oh bissah.55Su muara bajeh i wu jeh ma reng-chew a pe'e nshere ku mur Yeso ne a woli. A do kum shere
mo'on ba as woli sa. 56Wu bapina bwana a lo'o lilim ku muri,5757Wu gahmur wun lahun war lilim ku muri a chew

ne. 58"Suwa'anai i mur chew ne, moh she'ele ka'ana Baku bah a ba'ana ku juk tarung (3) mo'o ba'ah mo ba do
banah i buhu sa." 59Beh muara reng kunya do ning chi'i mo'ona sa.60beh muara bajeh la'ahun chele ho chiri ya ka
mwe Yeso,"We do i girba wu chew sa? man ba wu bapina mani amur rengkunya ku muro?" 61Yeso ning kiring, d
chew ne gima sa. be muara bajeh bassa mui ne, We Kristi, mun ba a chihai buhu? 62Yeso ka chewai ne, "mini mi
wo sun be mun bapina, na ningna ku buhu ma lih i ngyar-ngya, ko yo i rungjung (kuko) iyo kalang."63be muara
bajeh la'ahun sa'anga twan yi ka mue ne, sushi njila ba reng kunu ku muri? 64Wu wa'a yi ba lo'o ma biwai. man ba
wu chew ku muri? A be'enebe'ene bwara ba bwangya ne i wuh. 65Wu gamur ya a ta'aha titar ku muri, a kusu
mishi a sa'anga yiri a mur chewai ne "Bah sun duwa!" wu jeh ma ning lele a tohli a ngyahi.66Bitrus wuku man-sah
ku chiri kuso'o, mo'on korom bwasari ma muara bajeh yo ku bii. 67Sun Bitrus ku mur wo'oh bissa ka suni dong. ka
lo'o yi ne, weh ho chiri ba a yuana i Yeso ma Nazarete." 68Bitrus chun kun ne, mi do shilai ke do shila gir ba i mur
lo'o ku mur sa.Bitrus pur iyo kun-kuzoo mashen nsah kuko'oro kah tongyo.69be korom musari ka suni ka buhu
yara chew wa ba a chila ho ne, "burah mani yi mo'on ku chiri ya. 70Ka chun kuni kpa ka nign chigee wu ba njila
yo a lo'o yi Bitrus. "ma ngichewe we ho chiri ya. weh yo Galili.''71Ka bor i pa'a kuhnu yi ka muri i kanbwa."mi do
shi'ila burah mani ba wu mur lo'o ku muri sa." 72Muni-muni kuko'oro tohngyo ma gba'a baring. Bitrus ka re'esh
lo'oba Yeso wu chewai,"Ne kuko'oro nane i tong gba'a baring woo chun-kun i mi gba'a tarung." Bitrus kwa su'ula
ningyi dah zolo.

Chapter 15

1I duduhu galam be mo bwajeh ma ban lem Baku a bu'ura i wujeh maram, wu bah sahsah iwau wu bah reng
chewe, awo kur mun Baku a mi'i ku duwa mashen ba Bilatus. 2Bilatus munai ne, we be gom ma wu Yahudawa?
yira yi ne ibene ba a chiwa'' 3Be wu mwa'ara jeh ma ban lem Baku a wara lo'o ma biwai ku mur Yeso.4Bilatus
bassa mwinai ke whei gir lo'o? A shi'ila be gir ba a sa'anga whe ku muri. 5Yeso do'o basa fana kuni sa, mani
panayi gir ning gbing.6I na yuana ban ma ai ben murya ma bah beh, Bilatus i ma'a buh mun lah nengye ba wu
bapina yira ne a ma'a buhi. 7Ho lah nengye, banbah a kasa kunwu muna wo'o chewe sa. i wu ba gbol wu bapina
ho ku lah nengye, bapina mo'on ham ba ai chu'uli ne "Barnabas." 8Wu bapina ka yo ba "Bilatus" ne pa'awa bene
ba i pa'a wa.9"Bilatus" ka yirawa ne, wh njila ne ma ma'a wun buk Gom mawu Yahudawa? 10Pa'a nah ne ika
she'ele ne wu bah jeh ba pa'a chumu ku lah Baku a pana buhu chew ma a do njilai sa. 11Wu bah pa'a chumu ku
lah lem Baku, aha to'oh wu bapina, aha ngya'aha kunya amu chew ne, a ma'a buk "Barabas ikun Yeso.12"Bilatus"
basa mwina ya ne "maam ma moh pa'a i Gom moh Yahudawa?" 13A ha yeryi amu zah amu chewne "a kpangyi ku
nguni.14Bilatus muna ya ne chew biwa man ma i pa'an aha basa la'ahun i zaah, "a mu chewne a kpangyi." 15Bilatus
chewbah i njila ne wu bapina bong nchimya ka ma'a buh Barabas ka lim Yeso i sa nguni, ha pah buhu wa ne asa
kpangyi wu ngo'oro.16Wu ba tamuarang aha boli bor iyi masen kasla renchewe a ha tu'ulu yi'i ya a ben murya
bwang. 17Aha yisyi ba'a twuan ah ba'a kar zuwe aha yish yi ku muri.18Amu lemi amu woli amu chewne, a za'aa
Gom mo Yahudawa!"19A nangyi ku muri i mu garah a tahai titar ku mishi, a ku'uru ku dui amu so'onzah pih amu
wohli. 20A mala wholi bwang a wuh yi be ba'a tuana ma, a bunyere yisyi mabi, ka a pur iyi mashen ndah kpangyi
ku go'oro. 21A ku mur nginjere ma shene ka a sua'ana dum i bura mo'on, bah ai chu'uli ne, Saminu Bakairawan"
(Tar Alizanda i Rufus); a mi'ih ne i tol be ngo'olo ma Kpang Yeso.22Wubah tah mwarang a war Yeso mashen bana
ba ai chu'ulu ne "Golgota" (Ban mo'oho muru) 23A panayi ngari a twana i "mur," bi'ina manu. 24A kpangnai ku
ngo'oo a ga'awa twani a dang buhu ne bwan wu ba tah mu'arang a kumu.25Ku bolo ma tarung ka a kpang nai. 26a
ngyo'olo lo'o ma sa'anga ne, "mani yini Gom "Yahudawa" 27A kpangnai i wu bah nshiwi baring. 28mo'on ku buh
mali mo'on ku buhu mamusum. mane a rusu girba be mpuksheme Baku chewna.29A mu bo'olo amu sa'angi amu
ji'iri ka'amurya amu chewyi ne, "a wo ba a chiwane wo she'ele lah Baku wu ba'a i ku duk tarung, 30Ra'asa yiro rah,
ne a su'ulu kube ngo'oro!"31Wu bah ti'ih buhu iwa wu ba sahsah, a ningna nda woli amu chewne, a ya'ana buh wu
gina "ado'o ngina ra'asa ka'amuo sa." 32Beh Gom mau Yahudawa su'ulu kube ngo'oro. mane su yer iyi, wuba a
kpangnai iya, a walai kpana.33Ku bolo ma tanzah mashen bolo ma tanshing, duhu kusa ban mbwang, 34i bolo ma
tangshing, Yeso zolo i zhimi magana chew ne, "Eloi, Eloi, lama Sabachthani?" ba a pirwai ne, "Baku yam Baku
yam man yi pa'ana a ji'inga mi?" 35Wu gina ku chiriya bah a chila ku banai, Bah a wa'anai, ane imu chewne, "Wu
sunu imu tu'ulu iliya.36Mo'onya ka'ara yiri tuala gir zus gir libila yisa ku mu'uru ngari ma yangnai, ka swa ku gara
ku waryine i nu. Beh bura bili ka chewne sushi sunu ke Iliya koyo su'ulu iyi. 37Yeso ka zolo i mwara jingni ka
njimu puru. 38Be twan bah iwo ku bum la Baku gau baring iyo kalang mashen nzah.39Be mo'on ngyarngya bapina
iku chiri wu ba tah mwarang ba chila ku banai suna be wu mun Baku, ka chewane, "magichewe,bapina mani
mun Baku iwai." 40Wu maam magina wo chila i kuyo pim, i ku chiriya ya wu Maryamu Magadaliya, Maryamu
(ngih Yakubu i Yusufu) i Salome. 41Wu ba maam mani ya wara ti'ih ba i wu ku Galili a mur pa'ayi chumu. I wa wu
maam bwana a yuana Urushalima iyi.42Bah kurwa yo pa'a shce wo duk girshi girshi, bong i fa Asabar, 43Yusufu
burah Arimatea yo ho banii. Yi wo ku chiri beh wujeh bah ai piijeh, wo mu ta'ara yo Baku. ngrngya misi shen bah
Bilatus ne a pi'i beh loh Yeso. 44Bitrus fakuni iwo ne Yeso wa'ama,' chu'ulu be mvorong ka muii ne Yeso wuna?
45Bah Bilatus she'ele ku bah beh wu mvorong ne Yeso wuama, pa beh lui i Yusufu. 46Yusufu wo kura Puhu twan.
su'ulu iyi kuyo beh gana ngo'oro ma Kpang Yeso, (Ghana ngo'oro) bwamai ku be twan, ka'a mii ku mur shi'ila ba a
bwana ku ta'ah. chur mor taah kusu beh kun mbuhu iyi. 47Maryamu magadaliya i maryamu ngi Yusufu a sun ban
ba a lisa Yeso.

Chapter 15

Page 19 of 38 generated on Mon Jan 6 17:33:20 2025



2 Corinthians

2Nzoh Baku ning i wun ka i ningshima yo bah Baku Tarsu ka beh Tarsu Yeso Kristi.3Lemme ning ma Baku ka ma
Tar Tarsu Yeso kristi. yini Tar wu sun ciri, ka Baku ma za'ara dangnchimu. 4Baku i za'ara su, suna mu lichiri, ne su
ngi za'ara wu bah na mur pa'achiri kpanah, su mur za'ara wo bwara i za'ara dangnchimu bene i beh za'ara
dangnchimu bah Baku i za'ara su iyi.5Bene bah wu ciri Kristi bana chew su, yi bah za'ara dangnchimu su bwana
ku ciri Kristi. 6Kpah ma suna mu nuhchiri, i ku tah za'ara dang nchimwun i ra'asa wun yi ma'ana su na ya'ana
beh za'ara dangnchimu i chew za'ara dangnchimu wun. Za'ara dangnchimwun i mu pa'a tumu bwana wuna
dangna nchimwun i mu pa'a tumu bwana wuna dangnanchimwun i beh nuh chiri, bah su mur nuh. 7Ma'a
nchimsu i wun chilla su shi'ila ne bene bah wumu nuh chiri i su, wo pah za'ara dangnchimu i su.8Su do njila ne
wu sahai sh'e'ele sa, wu mu'urm, ku mur beh lichiri bah kuma su ku Asiya. A gwa'ana su bah ghana ngyarngya
su, bah ma'ana su pura i nchimsu ne so bassa bong. 9Ngichewe su lina chir ma wuh. mani pa'na ne su do
ma'anchimsu i mursu sah, ikun beli su ma'ancchimsu ku bah Baku. 10Baku ra'asa buksu yo lichiri ma suh, ko bass
ra'asa buksu kpah. Su ma'anchimsu ku bbene ko bassa ra'asa buksu.11Ko pa'a mani wuna kuma su i nere wun, wu
bapina bwana a ho bwat ma kunsu chew pah nzoh Baku bah a pana wusu ku ta'a nere wu bapina bwana.12Gir
bah ma'ana sumur ngya kwa'asu yi mani, re'esh nchimsu rengya kunsu ne su shina shene su ha tahramman i
re'eshe re'eshe ma shimai ka i ngichewe, su do ma'anchimsu ku mur nzor ma bapina sah, su ma'ana ku mur nzor
Baku. 13Su do ngwa'ala wunu gir bah wo dongi balla ke wu ngi she'ele sa, ma'ana nchimam ne wo she'eli bwana. 
14Bene bah wu shi'ila chige'e yi mani. Wo ngya kwa'awun i su ku duk ma Tarsu Yeso nene bah so ngya kwa'asu i
wun kpana.15Chew bah ma'ana nchimam i mani, yi bah wo njila yo bawun i ma mo'on, ne wu kum pah nzoh Baku
ma baring yi. 16Wo njila shen ba wun, bah na mur kwanjere mashen Makidoniya ka njila mu shen bawun na mu
bunyere yo Makidoniya. Ka njila mu shen bawun na mu bunyere yo Makidoniya, ne wu tumam bah na mu
kwanjere yam mashen Yahudiya.17Bah wo re'eshe bene mani, wo mu sojik? Mu mur bas wu gir man bene ma
bapina, ne mu chew ne, "I, I" ka "wii, wii" ku bah mo'on? 18Bene bah Baku yi bah ngichewe, lo'o su mashen ba
wun do "I ka wii" sa.19Mun Baku, Yeso kristi bah chew yi, yibah Silbanus, Timoti ka i mi su lwa'an wunu i muri, do
yi "i" ka "wii" sa. Ikun bili yini "I" duhi-duhi. 20Wu gir bah Baku pana kuni ku mur ya a ningya "I" ku ciri yi chew
na kpah na ku ciri yi su ne "Innah" mashen kahkah Baku.21Baku yi ma'a su mangichewe i wun ku ciri Kristi, ka

Chapter 16

1Bah "Asabar " yo bho'olo, "Maryamu" "Magadaliya" i "Maryamu" ngi "Yakubu," i "Salomi" akur wu ka'ala ma
bwangya ngishi ne a shen wo'oh ku yir Yeso. 2I jujuhu ku nowo'o mo'on, ma ju tansah baring, a shen beh mur
shi'ila bah Missa kwama.3A wo mu lo'o iyirya, "Yen ko chursu beh ta'ah" ku beh kun Mbhuhu"? 4Bah a sunn yiwa,
a sunn neh a chura beh ta'ah ku beh kun mbuhu, beh ta'ah wo kpa'a mori.5A ɓor ɓeh mbuhu a sun musono yiisa
puhu twan, ninya ku ɓuhu ma lih, zhiiri bhol yah. 6Cheu wa ne, wu do'o ɓang zhi'irisa. Wu mu pis Yeso, ma
"Nasreth," ɓah a wo kpangyai. I luana! I do'o ha'asa. Wu sunn ban ɓah a wo ma'anai. 7Wu shen cheu wa ɓah
warchii i "Bitrus" ne i sana ku jumya mashen "Galili." Wo suni ho bhani, ɓene ɓah wo chiwa wunu.8A pur mashen
nzah, a bhana zhinyi beh mur shi'ilah; yirya imu bini i zhi'iri. A do'o chiwi bwarra neh gimasa cheu ba amu bhan
zhi'iri.9I jujuhu ku be ju ma mo'on nongyo tanzha ɓarring ɓah wo luana, wo pur dwa, i "Mary Magdalin" ɓah wo
puri i wu bakilah tangzha ɓaring. 10Wo shen cheu wa bah awoi Yi, awo ku mur zholo suhu nchimu. 11Awo yo wo'o
ne i chimi a ne i "Mary Magdalin" sunai, amma a do'o yeri ɓeh lo'oisa.12Ku njum ɓeh wu girmani, wo yo puru i
misi lanya wa'a ɓaring ɓah awo mu shen mashen beh ram. 13A wo shen cheuwa ɓeh ghamur wu ɓah warchi'i,
yama a ɓe'ene yer wa'a .14Yeso yo pur wa beh wu lum kuni mo'on ku chiri wu ɓah warchi'i ɓah a wo ninya ku
tebur she,echewe murya chew ɓah a do'o pana nghichewe sa i yirai i lo'o wu ɓa suni ku zhum la'ahun yi ku yo'o
mbhuhu ku chiri wu ɓah wuh. 15Yi cheuwa ne, wu shen chiri wu ra muan mbwan wu lo'o wa'a beh lo'o Ɓaku. 
16Ɓah na yira a dangnai ku mu'uru, ku kum nchimi, ɓah na do'o yirasa, ko tah nza'ah.17. Ɓeh wu ghir mani a war
ta'a wu ɓah pana ngichewe, ku lu'ulam, a pur i wu kila, a lo'o ku chiri wu piwi lassu. 18. A kau wu yo'oh,ana nuna
gima biwai, ko do'o pa'a wa gimasai. a chi ɓukya yir wu ɓah konggo a kum so'o polo yiriu.19Ku njum bah Yeso lo'o
wa beh wu lo'o mani, a yo toli mashen kalang ka'a ning ku bhuhu ma lih ma Bahku. 20A shen mashen dwa, a mu
lo,o wa bapina lo'o Bahku beh Bwajeh wo mu pa,a chumiu iyah yo rusu be chewe i beh mo'on ghir bah wo war
ta'ayah. i na'a.

swa'ana su muru ku mursu. 22ma'ana garai ku mur su ka i pana wusu mpilar i nchimsu bene pahyere i mur wu
gir ba a wuna.23Kpah ma tu'ula Baku ne i rengkun nchimam chew gir bah ma'ana do yuana korintis sa, yini chew
mu ya'a kun wun. 24Su do mur pa'a ne su ning tar pahngichewe wun sa. I ku bili, su mwan tumkorom i wun, chew
bungnchimwun bene bah wu chilla i mur pahngichewe wun.

Chapter 2

1Chew mani, ri'isa ku nchimam ne, mo do bassa yo bawaun ku ciri ban ma lichiri bene mani sah. 2Na biwa wun
nchimwun, yen ko pam ngyarngya na do yi ba biwa yi nchimi sah?3Ngwo'olo wunu, bene bah wo ngwo'ola chew
ne, na yuana bawun mu do kum biwi nchimu sa i bo bah a ma'a nchimmam i bongnchimama i malana nchimam
ku murwun nbwang, ne bungnchimu bah mi i yi, yi bah wu yi kpahna. 4Ngwa'ala wunu ku ciri lichiri ka biwi
nchimu ka i mirim bwana. Do njila ma'a nchimwun ne i biwi sa. i kun bili, njila ne wu she'ele beh lim njere bah
mi iyi chew wun.5Bwara na wara gir biwi nchimu, do wara y lo'am sah, kpah ma ku njere mo'oni - chew ne a do
pah wun chiri sa. ku mur wun bwang. 6Beh pah chiri yi bapina mo'on bah bwana a mur pa'a yi jin na. 7Chew
mani, i kun pahchiri wu zuss yi beh girbiwa ka wu pa'a yi za'ara dangnchimu mi kpana zussa yi beh girbiwa wu
pa'a yi ne chiri, do pii bwana sah.8Chew mani mu mur pah wun ngyarngya ne wu sa beh njilai ne wu bapina
sunnu. 9Mani yi gir bah ma'ana nga ngwa'ala wun ne mu mah wun ke wunu mu wo'okunu ku ciri wu gir
mbwang10Bapina bah wunu zussa yi girbiwai, mi kpana na zussa yi , gir bah na zussa yi girbiwai - na zussa yi
girbiwa gima - a zussa beh girbiwa chew wun ku dum Kristi. 11Mani chew ne bah girbiwa do lere su sa. chew ne
su do shi'ila i gir bah i njila pa'a sa.12Tarsu fana yam kun ka'na bah yuana ciri ram Tarwasa ne mu pahlo'o Kristi
ho banai. 13I mani, nchimam do nongna sa chew bah do suna swana Titus ho banai sah. Ngah ji'inga ya yuana
Makidoniya.14Kpah ma bwata ningna ma Baku bah ku ciri kristi i mur pah su lidua duhi duhi ku ra'a su ka
ngyana ngish she'elai ma shimai yarra i ban bwang. 15So ngish shima ma dwa'anai ma Kristi ku bah Baku, ku
ciciri wu bah a mur ra'asa ya ka i ciri wu ba a mur tangzaah.16Ku boh wu bapina bah wu mur tahnzah, ngish
ndwanai ma shimai yo wuh mashen wuh. ku boh a mur kum yah buhu, ngish shima ma ndwanai yo nchimu
mashen nchimu. Yini jina ma kumu wu gir mani? 17Su do bene wu gina bapina sah. bah a mu kur i lo'o Baku ne a
kum gir ku muri. I kun bili, i re'eshe mashimai sumu lo'o i ciri Kristi, bene bah Baku tumma su, ku dum Baku.

Chapter 3

1Su mur pak ma bassa lem ka'amursu su kpah? Su do njila mpuknshem rengkunnu yo ba wun ke mashen ba wun,
bene wu gina bapina sa, ke do na sa? 2Wun i ka'amurwun wuni mpuknsheme rengkun su, bah a ngwa'ala ku
nchimsu bah wu bapina mbwang a shi'ila ka a mu balla kpah. 3Wu suna ne, wu mpuknsheme ma pur yo bah
Kristi, bah su pana. A do ngwa'ala i mu'uru gir ngyo'olo sa, a ngwa'ala i mpilar Baku i nchimi. A do ngwa'ala ku
mur bam tah ngwo'olo ma tah sah, a ngwa'ala i mur bam tah ngwo'olo nchim wu bapina.4Mani yi malanchimu ba
sui yi ku ta'a Kristi. 5Su do i ngi ma ka'amur su sa, bah su ngya kwa'asu ne gima i wua yo basu sa. I kun bili, ngih
gir su pura yo bah Baku. 6Baku yi ma'ana su ne su ngi ning wu korom ma piwi kurbuhu mani do kurbuhu ma
mpuknsheme sa. ma mbilar. Mpuknsheme i woll bapina, kpah ma mpilar i pah nchimu.7Tumu bah billa wuh - yi
bah a ngwo'ola ku mur tah - yuana ku ciri kahkah bah ma'ana wu muna Isra'ila do ngina sun mis Musa sa, mani
chew ne beh kahkah bah ku mishi yi kahkah ma malai. 8Mani beh jeh kahkah tumu bah mpilar mur pa'a?9Tum
biwi gir nai kahkah, mani bwana kahkah bah tum girshima ko pa'a? 10Ngichewe, gir bah woi kahkah, do gamur
kahkah i ban mani sa, chew beh kahkah bah bwa'alai! 11Gir ma malla mani nai kahkah, mani bwana kahkah bah
gir ma hueng ko kumu!12Chew bah sui ma'anchimu mani, sui ngyarngya nchimu bwana. 13Su do bene Musa ba
kussa mishi i twankusu ne wu ba Isra'ila a do ngina sun marsa kahkah ma mallai sa ku ban chele ya.14Kpa ma, a
kussa re'eshe ma nchimya, ma yo linna twankussu i ho, a na mu bal ngwo'olo ma ya'a kurbuhu. A do fana sa,
chew bah ku ciri Kristi nah, yibah ai wuhi. 15Kpa ma, ma yo linna, a na mur bal mpuknshem Musa, twankussu
ma'ana ho ku nchiya. 16Kpah ma, bapina na pi'ira ma yo bah Tarsu, a wuha beh twankussu.17Tarsu yini beh
mpilar. Bana bah mpilar Tarsu na ha, tahbuhu i ham. 18Mbwang su, i missu bah a do kussa i twankussu sa yi ba
sumu sun kahkah Tarsu. su kuma pi'iri mashen beh kahkah mani yo ni mashen beh kahkah mani, yo ni mashen
ban ma dwai, bene yo bah Tarsu ba yini mpilar.

Chapter 4

1Chew mani, bah sui beh tumu mani, ka bah su ya'a sunchiri, nchimsu do buna sa. 2Ikun beli, yi bah su bi'ina wu
njere ma swrmai ka ma nzoo, su do mur shenshene ma lo'olilim ka su do wara lo'o Baku biwa sa. Ku ta'a pur i
ngichewe, su rengya kunsu yi nchi wu bapina mbwang ku dum Baku.3Pahlo'o su ma shima lo'o na kussa, a kussa
wa ba a mu tahnzah yirya. 4Ku re'eshe ya, Baku ma tahramman mani tahwa nchimya ma be'ene pah ngichewe,
chew na, a do ngina sun bung ban ma pahlo'o kahkah Kristi sa, bah yini lilim Baku.5Su do mur ma'akun mursu sa,
kpah ma Kristi Yeso i mur yi Tarsu, su koromwun ku chw Yeso. 6Baku yi bah ciwa ne, "bungyu ku bung ban ku
ciri pinna" I bungya i ciri nchimsu ne i bung she'ele kahkah Baku i dum Yeso Kristi.7Sui yo murum mani ku bum
wwu hallang ma che'e ba ko pur ne beh ganmuru ma Baku do masu sa. 8Su linna chiri ku njere bwana, a do linna
su bwang sa. A ngbingya su, su do buna nchimsu sa. a pana wusu chiri kpah ma a do tana kpasang i su sa. 9A mu
pah wusu chiri, kpah ma, a do dudungya i su sa. A ngya'aha su, kpah ma su do biw sa. 10Duhi duhi sui twala wuh
Yeso ku yirsu ne a sah tumu Yeso ku yirsu kpa.11Su bah sui nchimsu a mur pah su duhi duhi yi chew Yeso, ne
tumu Yeso i ningyi sah ku yirsu ma bapina. 12Chew mani yiba, wuh i mur pa'a tumu ku yirsu, kpah ma nchimu i
mur pa'a tumu ku yirwun.13Kpah ma sui beh mpilar ma pahngichewe bee bah a ngwa'ala, "pana ngichewe, yibah
chiwa" su kpa na su pana ngichewe yi bah lo'ana. 14Su shi'ila yi bah lo'asa Yeso yo boh bah wuh, ko bassa lo'oso su
i Yeso, su shi'ila ne ko warsu i Yeso yo i su ku dui. 15Wu gir mbwang a chew wun. bene bah ngya nzo yara wa
bapina bwana, bwata bwana yi kahkah Baku.16Chew mani su do buna nchimsu sa ku nzai sumu biwi, yo buwi a
mur ma'a sumu ning piwi duhi-duhi. 17Chew mu lichiri ma chige'e ban mani i mu girshi su mashen lu'ura kahkah
ma hueng bah bwa'ala mah. 18Chew bah su do mur su gir bah a mur sunu sa kpahma ba a do mur sunu gir bah
sumu ngi sun ya. wu gir belya a doi ning ma hueng sa, wu bah su do mu ngi sunya sa ya ma hueng.

Chapter 5

1Su shi'ila ne ana biwa beh lah su ma ramman bah su ningya ha bui mani, sui lah maginai yo bah Baku. Lah bah a
do ba'ana yi buk bapina sa. lah ma hueng ku kalang. 2Chew ku yiru ma bapina su ur korro su u ta'ara ne a yish
wusu ban ningya su ma kalang 3Su mur ta'ara mani ne ku ta'a yish wusu a do kum su mgbele sa.4Ngichewe, bah
su ha beh bum lah mani su mur korro, a kura su lu'ura ka'ala. Su do njila ning mgbele su sa, i kun bili su njila ne
a yish wu su ka'ala, chew nchimu i mel gir ma wuhnai. 5Bwara bah i mur girshi chew beh gir mani yini Baku i
mur gir bah i wuna.6Chew mani so ning i ma'anchimu duhi duhi su she'ele su na ningya i lah ku yirsu, su ningya
pim i Tarsu 7Ku mur pahngichewe ya bah su mu shene, do ku mur sun missu sa. 8Chew mani, sui ma'anchimsu, ne
su pa'a pim i yiru ne su ning ban mo'on i Tarsu.9Su ma'anai ningya gir njele su, ne su na ku pwer i yiru ke pim, su
bung nchimmi. 10Chew gba'a bwang su, so chele ku du gir kumu ma wu gir bah su pa'aha ku yiru mashimai ke
mabiwai.11Chew mani, su shi'ila ji'iri Tarsu, su mu sung wu bapina. Baku i mu sun gir su, su ham ma'ana
nchimam ne, inah kpah na ku nchimwun. 12Su do mu njel ne su sung wun ne wu sun su bene so ba ngichewe sa. i
kun beli, su mu ma'a wun ne wu sun gir bah ma'ana wun wu ngya kwa'awun i su, ne wu kum girchewe bah wu
lo'o wa wu bah a mur ngya kwa'aya i gir bah pura do i gir bah i ku nchimu sa.13Su na pura i nchimsu, i chew
Baku. kpah su na ningya ku ciri nchimsu, chew wun yi ma'ana. 14Chew njele Kristi ma'ana su bga'a, ne su ma'a
mani: chiwa ne bapina mo'on wuhna chew wu bapina bwana, chew na mbwang wu bapina a wo'aha. 15Kristi
wuhna ta'a wu bapina mbwang. chew ne wu ba ai nchimya a do bassa ning ningya ma ka'amur ya sa. i kun beli a
ning y ba wuhna ka a ha lo'asai.16Chew gir mani, yo ban mani su do bassa rengchewe bwara ku mur sunu ma
ngyam i shila sa, su shi'ila ne su wo suna Kristi nah. Kpah ma, i ban mani so do bassa renchewe yi bwara na sah. 
17Chew mani bwara ba na ku ciri kristi yi piwi bapina. Wu ya'a gir ma bua'ala ma sunu a ningya piwi ya.18Wu gir
mani mbwang a pura yo bah Baku. Girsa ciri su i yi ku ta'a Kristi, yi kpah pana wusu tum girshi ciri. 19Ku cirio
Kristi, Baku mu girshi ciri wu tahramman ma yo bi, doi bal girbiwa ya i mur ya sa. I mur pah wusu tum girshi
chiri.20Chew mani, a tara su, su ningya mpuknsheme Kristi, bene Baku mu tu'ulu wu bapina ku bana su. su mur
nere wun chew Kristi, "Wu girshi ciri wun i Baku" 21Yi ma'ana Kristi ka ningya gir pahmuru chew girbiwa yini
bah yo do shi pa'a gior biwa sa. pa'aba na ne su ning ngichewe Baku ku cirii.

2Chew ine, "ku ban ma nzo, wa'ana wun, ku duk ma tahbuhu kuma wun" ban mani yini ban ma nzo. Wu sunu
lina yi duk ma tahbuhu. 3Su do ma'ana gir ma'a kwa ku dum bwara wun sa, chew bah su do njila tumu su biwi sa.
4 I kun bili, su sahna ma ngichewe ku ta'a tumusu ne, su korom baku. so korom yi ku bana dangnchimu ma
bwana, pahchiri, lichiri, nuhchiri, 5Ngnya, param tolong, i ciri nzalla, 6ku ciri shmai, she'ele she'ele , dangnchimu.
bumburu, ku ciri shima mpilar. ka njele mangichewe. 7So korom yi ciri lo'o mangichewe, i ciri ganmuru ma baku.
sui wu ka'ala bura ma pa'angichewe i buk lih ka musum.8Su mur pa'a tumu ku ciri kahkah ka param kahkah,
lo'obiwa ne biwi shima lo'o ka i leme. bene wu ba lere kpah ma i ngichewe. 9Su nur pa'a tumu bene a do shi'ila su
sa, kpah a shi'ila su bwana. su mur pa'a i nchimsu. su mur pa'a tumu bene wu ba a mur pawa chiori, kpah ma do
pahchiri ma wuh sa. 10Su mur pa'a tumu bene i pinna nchiomu, kpah ma i mur bongnchimsu duhi duhi. su mur
pa'a tumu bene su ba sahya gir, kpah ma su mur ma'a wu bapina bwana a ning wu ba murum sumu pa'a tumu
bene su do io gima sa, kpah ma su kuma wu gir bwang.11Su lo'ana wunu beh ngichewe mbwang, wu ba Korintiya,
su fana wunu nchimsu. 12Su do kusa wunu nchimsu sa, wui kussa wusu nchimwun. 13Ku yangya mani, mu mur
lo'o i wun bene wu munamun - wu fah wuswu nchimwun14Wu do benmur wun i wu ba param pah ngichewe.
Ben muru man bah wu ngichewe ai yi i rengchewe? ke mani bina wu bungban i pinna? 15Kur buhu mani ku ciri
wu Kristi i ba lere? ke mani binna wu ba pahngichewe i wu ba param pahngichewe? 16Ke kur buhu mani ku ciri
banlem Baku i wu warru? Chew be si banlem Baku ba i nchimi, bene bah Baku ciwa: "Mo ning ku ciri ya, mu
shen i ciri ya. mo ning Baku ya, ya a ning wu bapinam.''17Chew mani, "wu pur yo ciri ya, wu kammurwun ninf
ban mo'on," Tarsu yi ciwa, "Wu do jihi gima ma twa'angai sa mo pa'awu mgbalba. 18mo ning taru i bawun, wun
kpah wu ning wu mun wu bura ka wu maam i bam." Tarsu bah gamuru mbwang yi lo'ana.

Chapter 7

1Wu muna njele mam, bah wu kur buhu mani. su girshi mursu, yo gir bah a mur biwi yirsu ka wu mpilar su. su
pish girshi ku ciri ji'iri Baku.2Wu pah wusu ban! su do biwi nchim bwara sa. Su do lina bwara ke su ra'asa yi
bwara gima sa. 3Do ne chew mu biwi wun yiba lo'ana lo'o man sa, chew bah wpo chiwa ma ne wu ku bum
nchimsu ne su wuh mbwang su ka ne su ning i nchimsu bwang su. 4Mi mor ma'anchimu i mur wun, ka mu mur
ngyq kwa'am i wun bwana. Russa i za'ara ma chiri. Bungya nchimam kap i beh nuhchiri su bah sumur nuh.5Bah
sy yuana Makidoniya, yirsu do kuma noss sa. I kun beli, su kuma su'uru nchimu ku wu njere bwana ku ban
la'ahun i nchimu ku nzai, ji'iri kpa ku bui. 6Kpah mah Baku ba za'ara wu ba chiri, za'ara su ma chiri i yo Titus. 7Do
ku chew yoi na ma Baku nwangna wu su i nchimsu sa, ku tra'a beh nong i nchimu bah Titus ya'ana yo bawun.
Lo'ana wusu ku mur njere wun ma mwarai, biwi nchimu, i ngyarngya nchimu bah wui yi ta'am. Nchimam
bungya bwana-bwana.8Mpuknsheme ba ngwa'ala biwa wunu nchimwun, do pa'ana ne ngama shi'ila sa, kpah
mah bah suna ne beh mpuknsheme biwa wuna njimwun yiba pa'a ngashi'ila. Beh biwi nchimwun ma mur ban
chige'e bah. 9I mur bungchimam i mani, do chew ne nchimwun wo biwa sa, chew bah beh biwi nchimu wun
wara wun mayo pe'egirshi. Wu sunu biwi nchimu ma shimai, chew mani wu do sahya gima sa ku ta'a su.10Chew
ma biwi nchimu yo bah Baku i war mashen pe'egirshi bah i marsa ya'abuhu do chewne ngamashi'ila sa. Biwi
nchimu ma tahramman i war mashen wuh.11Wu sun beh mor pahnchimu bah biwi nchimu ma yo bah Baku wara
wunu. I lan beh mor pahnchimwun ne wu sah ne wu doi girbiwa sa. I lan beh mor li nchimwun i woss wun ma
sun ne a pa'ana ngichewe! i mur gir bwang wu sahna mur ne so pa'an girbiwa sa ku beh cirfi pa'a mani. 
12Ngwa'ala do chew bah pa'a girbiwa ke ba a pa'a yi girbiwa sa. nwa'ala ne ngyarngya yrwun ku ta'a su a shi'ila ku
dum Baku.13I ta'a mani yiba su kuma ngyarngya. Imur za'ara nong nchimsu, bungya nchimsu bwana i
bungnchimu ma Titus, chew bah mpilar yi kuma girshi yo bawun mbwang, wun. 14 Na ngyana kwa'am i wun ku
duhi, nzoon do bwala mi sa, i njere gba'ai, bene bah wu gir bah su chiwa wunu a ningya ngichewe, ngya kwa'asu
i wun i bah Titus ningya ngichewe.15Njelei ku mur wun i bwana, bene bah i ningyi ri'isa i wo'okun wun mbwang
bene bah wu ya'a nai i ji'iri ka i binyiru. 16I mur bungnchimam bwna chew ne mi i ma'anchimu bwana i mur wun.

Chapter 8

1Su njila ne wu she'ele, wu mu'urusu i mur beh nzo Baku bah a pana wa wu ba warta'a Baku ma Makidoniya. 2Ku
ban ma nuhchiri, beh mor bungnchimu ka beh sahya ya ma bwana a pa'a wa murum ma ta'a-ta'a.3Mi ringya kun
ya ne a panagir kahkah i ngyarngya ya, ka a pah ganna gir bah a ngina pah. I ciri yere nchimya. 4A nira su, i nere
mangichewe ne a pawa ban ne a benmur ya ku ciri tumu chew wu bapina ma Baku. 5Gir mani do pa'ana bene ba
su ma'ana nchimsu sa, kpah ma, I duwai a pana mur ya yi Baku, ka a pana wusu mur ya bene bah Baku njila.
6Yiba su pana ngyarngya yi Titua bah i wo paka beh tumu ne i marsa beh tum nzo Baku i ciri wun. 7Kpah ma wu
ganna ma wun i wu gir mbwang. i pahngichwewe, i lo'o-lo'o, i she'ele, i ciri tumu i ngyarngya,ka i ciri njele wun i
mur su chew mani wu pa'a ne wu gan ma wun i mur tum ta'ata'a.8Do panakunnu i mur lo'o mani sa, i ku beli
lo'ana ne mu mah njere wun mangichewe ku ta'a ah beh njele wun mangichewe i ngyarngya nchim wu gamur
bapina. 9Chew bah wu shi'ila ne nzo ma Tarsu Yeso Kristi. yi bah wo ba murum, ningya ba sahya gir ku ta'a wun
ne ku ta'a beh sahya gir yi wu ning wu ba murum.10I mur mani, mu lo'o wunu lo'o bah ko kum wun, ba'a bah
bwa'ala sudo pak gir na ba wu paha sah, wu pa'a bene pa'a beh gir. 11Wu marshi bene bah wu wo pa'ana nbon
pa'a beh gir, wu ngyarngya yirwun marsa. 12Wunu njila pa'a beh tumu mani, i ningya gir shima ka gir ya'a kpah.
Gba'a i ning kahkah i gir bah bapina iyi do gir bah i do iyi sa.13Tumu mani do ne a dang wun ne wu gina bapina a
kum so'o polyirya sa. i kun beli, a kum pa'a kahkah. 14Chew ma ne a ne su gau kahkah, su kum yirsui pah gir
imani ku yo murum su, chew ba a do iyi sa, chew ma duk mo'on ya kpanah au yo kumsu ku yo murum mabaya
chew ba su doi iyi sa, ne su girshi wu gir. 15Ina bene bah a ngwa'ala "Bwara bah i yi bwana a do wuha yi gima sa,
bah i yi chige'e do sahai i gima sa."16Bwata ningya ma Baku bah ma'ana i nchim Titus bong sun wun bene bah mi
iyi i nchimam chew wun. 17Do wa'ana nere su nah sa, pa'a i ngichewe beh gir. I yere nchim yi bah yua'ana ba
wun.18Su tuma ya, ai Songisu ban a mu lemi ku bo bah warta'a Baku chew tumui ma pahlo'o Baku. 19Do nah gbura
sa, Kpah ma beh wu ba warta'a Baku ya tarai ne i shen i su i ciri beh tum nzo mani mani chew ne a pahjeh yi
Tarsu ka chew shima njelesu.20Su mur bang ne bwara do kur wusu girbiwa i mur tum ta'ata'a bah sui yi mani sa. 
21Su njila pa'a girshima do kudum Tarsu nah sah, ku dum wu bapina kpah nah.22Su mur tum so'ongisu magina ai
ya. Su mahnai i mur wu gir bwana, i ngyarngya yiri i mur beh wu tumu. I mur pah ngyarngyai bwana i mani
chew beh yere ma bwana ba i yere i wun. 23I mur Titus yi mwan shene ka mwan tumu yam chew wun. I mur wu
mu'urusu a tuma ya yo boh bah warta'a Baku. ya ningya kahkah i Kristi. 24Chew mani wu sah wa njele wun, ka
wu sah wa wu bah warta'a Baku gir bah ma'ana su mur ngya kwa'asu i wun.

Chapter 8

Page 28 of 38 generated on Mon Jan 6 17:33:20 2025



Chapter 9

1Ku mur pa'a tumu wa wu bah warta'a Baku ma shimai, do ningya yam gba'a ne mu ngwo'olo wun sa, 2Shi'ila
ngyarngya nchimwun bah ngyana kwa'am i yi ku dum wu bah Makidoniya. Lo'ana wa ne wu bah bo'ala
ngyarngya yirwun ma'ana wu bah bwana ya a bwata tumu.3Yiba tuma wu so'ongisu ne ngya kwa'asu i wun do
ning biwai sa, chew ne wu basa yirwun ta'ara, bene bah lo'ana ne wo pa'a. 4Na do nah sa, bwara na wara ta'am yo
Makidoniya yo kuma wun. wu do baasa yirwun sa, nzoon ko bol su - do chiwa ne gima ku mur wun sa, chew bah
ma'anchimam i mur wun 5Yibah suna ne i bwangya ne mu tur wu mu'urusu ma yo bawun, ne a wa girshi ban i
mur wu gir bah wu panakun wun ne wo pa'aha. A pa'ana nah ne i ning ne a basai ma ma'abuhu, do ne gir ma
ra'asai sa.6Beh lo'o yini, bwara bah billa chige'e ko chen chige'e, ka bwara bah ne billa i mur ne i njila i kum
ma'abuhu, ko chen ma'abuhu. 7Wu ji'ingi ne wu bapina mbwang a pah gir bene bah i biwi nchimu, ke bene a
ma'anai ne i pah gba'a sa. Baku njila bah ta'ata'a i bongnchimi.8Baku ku ngi ma'a nzo ne i bwan chew wun, chew
ne, duhi-duhi, i ciri wu gir mbwang wu kum gir bah wu njila. Mani ningya ne wu ma'a shima tumu i bwan. 9Bene
bah a ngwa'ala, "Ga'awa murum yi pana wa wu bah sahya gir. Ngichewei ningna ma hueng."10Yi ba i pah belle yi
bah belbelle ka fo'ofo chew billah, ho pah ka i ma'a ne beh belle i bwan wunu ne wu belle. Ho ma'a ne chew
ngichewe i bwan. 11Wo kum murum i wu njere mbwang ne wu ning wu bah ta'ata'a, mani ho ma'a a bwat yi Baku
kuta'a su.12Pa'a tumu mani do mu pa'a wa wu bah warta'a Baku gir bah a njila na gbura sa, I mur ma'a tum bwat
yi Baku i mur bwan. 13Chew ba a ma'ana wun a ya'ana wun i mur beh tumu mani, wo pa'a kahkah yi Baku ku ta'a
tata'a wun wu bapina mbwang. 14A njila sun wun, a mur lo'o i Baku chew wun.A pa'a mani chew nzo Baku ma
bwanai ku mur wun. 15Bwata mashen bah Baku chew pah gir yi bah ghana she'ele bapina.

2Mu mur nere wun, njila bunmuram. do njila mu ning bah tohmuram sa, Kpah ma njila ngya kwa'am na mu pa'a
duwa i wu bah mur sun ne sumu shen i cii yiru.3Su shi'ila ne sumu shenshene i yru, su do mur lwabura ma
ngayam i shila sa. 4Chew bah ka'ala lwabura bah sumu bgol i ya do ma yiru sa, i kun beli, ya ka'ala lwabura ma
Baku bah ai gamuru ma she'ele wu ganmuru ma bagirbiwa ka a biwi wu lihnan ma lere.5Su mur she'ele, wu gir
bah a mur pa'a duwa i she'ele Baku su mur bol wu re'eshe re'eshe ne a wo'okun Kristi. 6Su mur girshi yirsu ta'ara
ne su pahchiri wa wu tumu ma sangkunu, imani bah wo'okunu wun na malla.7Wu sun gir bah pura i dumwun.
Bwara na yira ne yi ma Kristi, I re'esh yi ka'amuri ne, bene bah yi ma Kristi. Su, suna kpana 8Na ho ngya kwa'am i
gamuru bah Tarsu pana wusu ne su girshi wun do'o ne su biwi wun sa.mo do pa'a nzoon sa.9Do njila ne i ning
bene mu mur pah wunu ji'iri i wu mpuknsheme sa. 10Chew bah wu gina bapina a ne "Wu mpuknshemei ai ji'iri ka
i ganmuru, yi girri yi bah kollong?11Wu bapina bilya she'ele ne wu gir bah su ngwa'ala i mpuknsheme su bah su
do ha sa, so pa'a ya, suna ha banai ya sah kpah ma a na mur mah yirya ne a mah yirya sunu, a doi she'ele sa. 12Su
do shina gulban sa kama mursu sa ke su mah yirsu i wu bah a mur lem ka'amurya. Kpah ma a na mahna
ka'amurya mo'on mo'on i yirya a doi i gir bah a sunu sa.13Su, so do ngya kwa'asu ganna sa, I kun bili, so pa'a
kahkah bene bah Baku ma'ana su ne su pa'a kahkah bah ho ji ba wun. 14Su do bo'olo ganna sa suna jiya ba wun.
Sui ma mo'on bah su jina ba wun i pahlo'o Kristi.15Su do ngyana kwa'a su ganna i murtumu wu bwara sa. I kun
bili, ma'anchimsu yini bene bah pahngichewe i mu bwan, tumu su i ba wun i bwan kpah nah. 16Su mur
ma'anchimsu i mur nah, chew ne so pahlo'o i wu ram bah ai duwa i ma wun17"I ning ne bah na ngya ku'i i pa'a i
Tarsu" 18Chew do bwara bah ringya kuni giri yi bah ai yer iyi sa. I kun mani, bwara bah Tarsu na rignya kuni yi
ba a yer iyi,

2 Chew bah mu mur pa'a puk i ta'a wun. puk mam mbom ma Baku chew wun. Yo bah kurrah buhu i wun ta'a rem
milim mo'on.3I mur pam ji'iri i wun, wo ngi ning ne bene bah yo'o lira Hauwa'u i nzor yi, nchimwun ko pi'iri yo
bana pahmuruwun mangichewe yi Kristi. 4Bene bwara na ma'anakun i mur Yeso maginai do bah su pahnalo'o i
muri sa, ke wuna ya'ana mpilar maginai, do bah su ya'anai sa, ke wu ya'ana lo'o Baku maginai do bah su ya'ana
sa. Yere wun wa wu gir mani a jina!5Mu mur sun ne, mi do i nzum i boh bah a mu tu'ulu ya ne wu munatumu ma
mo'arai. 6A na do ruma mi i pahlo'o sa, Do saya she'ele she'ele sa, i wu njere mbwang ka i mur wu gir bwang su
ruma wun i ya.7Pa'ana girbiwa bah bunamuram ne wun a kahkah wun? chew bah pa'ana wunu pahlo'o Baku
gburai. 8Ra'asa wa wu gina wu ba warta'a Baku ka'ala ya bah a pana chew ne mu pa'a wunu tumu. 9I ban bah woi
ba wun ka kuma muram i ciri njelgir, do kura wunu beh lu'ura ka'ala sa, chew bah wu mu'uram ba a yuana yo
Makidoniya a pana yam wu gir bah njila. I ciri wu gir mbwang ma'ana muram ne mu do ning wunu lu'ura ka'ala
sa, mo ningyi pa'a nah.10Bene bah ngichewe Kristi i bwam. beh ngya kwa'am ko do ning kiring ku ram ma Akaya. 
11Chew man? chew bah do njila wun sa? Baku shi'ila.12Gir bah mu mur pa'a, mo ningyi pi'i. Mo pa'a ne mu yerkun
wu bah a mur pe'e njere bene su i mur wu gir bah a mu ngya kwa'a ya iyi. 13Wu bapina belya ya wu munatumu
ma lo'olilim ka wu bah tumlere. A mur pi'iri murya bene wu munatumu Kristi.14Do ningna gir fah kunu sa, bah
girbiwa i ngi ma pi'iri muri bene yi shima muntumu Baku. 15Do ningna mor gir fah kunnu sa, ne wu korom yi ai
pi'iri murya ne a tolya bene ya wu korom mangichewe.16Mu mur chew kpah ne, bwara do sunam ne mi mgbutuk
sa, wuna suna nah, i wu twalam ne mi mgbutuk ne mu ngya kwa'am chige'e. 17Gir bah mu mur chew i
ma'anchimu ma ngya ku'u mu do mur lo'o bene bah Tarsu ka ho lo'o sa, kpah ma mu mur lo'o bene mi mgbutuk. 
18Chew bah wu bapina bwana a mur ngya ku'u i yiru, mi mo ngya kwa'am kpanah.19I mur bongnchimwun bah wu
kama murwun i wu mgbutuk. Wo bah nzor! 20Wu mu dangnchimwun i bwara bah ma'ana wun wu ningna wu
korom, na pi'ira wun, i mur pa'a tumu i wun ne i kum gir yi ka'amuri, na twala muri ne i ganna wun, ke i ngyaha
wun i mish wun. 21Mu chew ne nzoon bwala su bah su sahya ngyarngya nchimu ma pa'a na. I mani mbwang
bwara na ho ngya kwa'am kpanah.22 Wu bah Yahuda? mi na kpanah. Ya wu ka'a Ibrahim ? mi na kpah nah. 23Ya
wu korom Kristi? (mu mur lo'o bene do shi'ila gima sa.) mi ganna ya. Gana ya, i pa'a tumu, i bor nengye ganna
mbwang i ya'a ngya gbe'e, i sun gir ma'awuh bwana.24Mgba'a tongnung ya'a ngya "Lum yinung param mo'on" i
buhu wu ba Yahuda. 25Mgba'a tarung ya'a ngya i wu garrah, mgba'a mo'on a bu'uha mi i tah. mgba'a tarung
kwa'aha i ngoro sau mu'uru sallah. 26Shina shene ku ciri gir ma'a ngoro ma mu'uru, ho gir ma'a ngo mo ba'a njiwi,
bwa'ara ngo i buk wu bapinam, bwa'ara ngo ho buk wu gamur bapina bwa'ara ngo i ciri ram, i ciri ma'a ngo ma
to'o, ciri ma'a ngo ma salla, ciri ma'a ngo ma wu songiu ma lere.27Kuma muram i ciri tumu bah lina misam ha ciri
duhu bwana ma param tolong, ku ciri nzalla ka was mu'uru, ku ciri param lih i nuh bwana, ku ciri pollo ka
mgbelle. 28Ku nzum wu mani mbwang, mor tumu ma raman duhi duhi yi re'eshe'am ku mur wu bah warta'a Baku
bwang. 29Yini wuhna gan, bah do wuhna gan ku muri sa? Yeni ba a ma'a ngyana mgbu'i bah do twana mi sa,30Na
ho ngya kwa'am. mo ngya i gir ba ho rum ne shiwa. 31Baku yi Tar Tarsu Yeso, ba jina a lemmi ma hueng, i shi'ila
ne mu do mur lo'olilim sa.'32 Ku Damasku, bah nzah i tah gom Aritas ma'ana a nigna lel ram Damasku ne a
bwalam, 33Kpah ma, a ma'ana mi hu bum ka'a kosso a pura i mi yo puktuna giri, nga tah pura ku buhi.

Chapter 12

1Gba'a moh ngya kwa'am, na do mu kum yam gima sa, mo liduwa i sunduwa ka i lo'o sunduwa yo bah Tarsu. 
2Shi'ila bwara i ciri Kristi, bah ba'a lum kuni yinung bah bwa'ala ku yiru ke do ku yiru sa, do shi'ila sa, Baku yi
shi'ila a twalai mashen kallang ma tarung.3Shi'ila beh bapina ku ciri yiru ke do ku ciri yiru sa, do shi'ila sah, Baku
yi shi'ila. 4A twalai mashen ban ningya ma shimai wa'ana lo'o bah bwarra do jina lo'o sa, 5Mo ngi ngya kwa'am
makun beh bapina beli, mo do ngya kwa'am ma mam giram sa, mo ngya i mur shewe mam.6Na ne mu ngya
kwa'am, ko do ning chew mgbutuk sa, chew mo ningyi lo'o ngichewe. mo ji'ingi gya ku'u, chew ne bwara do
twalam ne ganna gir bah suna ke i wa'ana yo bam. 7Mo bang yi ngya ku'u chew beh mo'oro gir sunduwa chwew
ne mu do tolmuram bwana sa. A swana mi i jue, mun tumu bah girbiwa pana yam chiri, ne mu do tolmuram
bwana sa.8mgba'a tarun ma nira Tarsu ne i wuk yam mani. 9Ka chiwa yam ne, "nzo yam jina wu, chew ku
ngyarngya i rusu ku bana shewe," ku ta'a mani mo njel mu ngya kwa'am i shewe yam chew ne ganmuru ma
Tarsu ning i bam. 10Chew mani i jina mi hu chew Tarsu. ku ciri shewe, ke sheshe, ke su'uru ban ke mahmah, ke
lihchiri. Ne i ban bah na wuhna gan mu kum ngyarngya.11Ningya mgbutuk! Wun ma'ana mi nah, bongya ne wu
limam, chew do wassa ma sun wu bah a tu'ula ya ne wu mo'oro wu muna tumu sa, shi'ila ne mi do gima sa, 12 A
pa'ana girsunu mangichewe mo muna tumu ku ciri wun i dangnchimu, i girsunu ka girfah kunu ka mo'oro tumu. 
13Mani ma'ana wu do ningya girshima ku ciri wu bah warta'a Baku sa, chew ne do ningya wunu girsu'uru nchimu
sa? Wu zus yam beh girbiwa mani.14Wu sunu! girsa yiram ne mu yo bawun ma mgba'a tarung. Mo do ning wunu
lu'ura ka'ala sa, chew do wu munya pe'e gir wa tarya sa. Kpah ma bongya ne wu Taru a pe'e gir wa wu mun. 15Ku
bongnchimu bwana ne mu pa'a wunu gir bah wumu pe'e na ningya ne mu tal i nchimam. Na njila wun bwana,
mi a njilama chige'e?16Bene bah i ham, do chila wun lu'ura ka'ala sa, Kpah ma, chew bah mi bah nzor yibah bwala
wun i lere. 17Ke lina wun i ta'a wu ba tumaya mashen bawun? 18Nira Titus ne i shen bawun, ai mo'on so'ongi su.
Bah tura wun Titus, lihna wun, do ciri mgbu'u mo'on yi bah su shina sa?19Wu mur sun ne i mani bwang sumur
kurta'a su ku dum wun? I dum Baku yiba su mur chew wu gir bwang i ciri Kristi ne su pah wunu ngyarngya.20Mu
mur bang ji'iri ne na yuana mo do kum wun bene bah mu mursun bene su mur bang ji'iri ne wo do kumam bene
bah wu mur sunbene sa. Mu mur bang ji'iri ne a kum lihnan, pa'a mishiu, pa'a bura, pa'a duwa, rengchie,
tolmuru ka su'uru ban. 21Mu mur bangji'iri na bunyere yuana Baku ko ngi ma'am mu ning biwam i dum wun. mu
mur bang ji'iri ne nchimam ho biwi ta'a wu bapina bwana ba a pa'ana girbiwa mayo ban mani, wu ba a do pisa
girshi i mur girbiwa ka pe'e wu maam ka pe'e wu muna sarri ka njel girbiwa bah a pa'ana sah.

1 Timothy

2Mashen ba "Timoti," mun Baku Mangichewe nzo, sun chiri, i shimai, i ba Baku Tarsu i Kristi Yeso, Bakusu.3Bene
ba wo chimwun ne wu pa'a, bwang ba wo ji'ingi "Makidoniya," ning ho Afusus ne ha ngyi lo'owa a gamurya
bapina ne a do sah wa gir ba i do pa'a kahkah i masu sa. 4Ke ado war ta'a muna lo'o ba a luana ma kira'ai. Be wu
mini a wara linan bebah su'ura gir ba Baku njila pa'a, yi ngychewe.5Be ta'a ngya'a reng chewe mayi njele i yo
nchimu ma ngichewe. 6A gamur a bapina a saya be garah a pi'ira i yo be a gima mashen biwa lo'o. 7A njila ning a
ba sahsah ma reng chewe, ma a do shi'ila gir ba amu chewe su ne, a chila i mur be lo'o. 8Su shi'ila ne be lo'o
rengchewe bwangya, bapina na pa'ana chumu i yi kahkah.9Su shi'ila mani, ne be rengchewe do ma bapina bah
puhu nchimu sa, mau ba a do ku pa'a gir shima sah mur kumu pa'a gir biwai wo a ba a do mu war ta'a Baku sa i
wu ba pa'a girbiwai, wo a ba a do shi'ila Baku sa, iwo ba a wo'o lo wa tarya i ningya. Wo ba au wolo'o bapina. 
10Wu ba ai pe'e wu maamm i wo bura, wu bura ba a nong iwo bura, wu maamm ba a nong i wo maamm, wu ba a
pa'ana njiwi wu bapina ma tum korom, ba yo'o lilim, ma ba i mu chele ku nzum a ba chew ngi chewe sa. 11Be lo'o
mani bene ba kahkah njele lo'o Baku ba a panayam.12Bwata y Kristi Yeso bakusu. I ma'ana mi ngyarngya, ne
pa'ana ngichewe ka ma'ana mi i chunu.13Mi wo ba do yer i lo'o Baku sa, ba pa chiri wa bapina, ba kirii. Baku suna
chiriyam chew wu gir ba pa'ana do she'elam sa. 14Yi be nzo Bakusu, swa'ana murami ngichewe i njel ba yiko Kristi
Yeso.15Be lo'o mani gir shima ma ya'ai ne Kristi Yeso, yuana nza nda ya'a buksu. mabam biwa gana. 16Ku mur mani
yi ba a suna chiriam, chew ma ku wuram Kristi Yeso suna chiri su mwang. I pa'ana mini bene mur lo'o wa wu
bapina ba a yo yer i yi ma nchimu ma weng. 17Mani mashen ba Gom ma kira'ai, ba do wu sa ba a do suni sa, Baku
yi mu mui, yi kahkah i lem ma weng. Inna!18Mu ma'a be lo'o mani ku buk Timiti munam, ku mur wu gir ba a
chewe ku muro, ne wo ngi gbol-gbolo ma shimai. 19Bwala ngichewe i nchimu ma shimai. Ana biina mani, wu
magina swa'ana to ngichewe ya. 20Ya bapina beh ya wu Himinayas ai Askandariwu ba pana wa yi "shetan" yi ma a
mur rumya ado pa'a girbiwa sa.

Chapter 13

1Yuwa bawun ma mgba'a tarung yi mani, "Ai yer i lo'o ana kuma rengkun wu bapina baring ke tarung. 2Wo lo'a i
wu bah girbiwa i mamuni, ka i wu gina bapina bah wo shina bawun ma baring yi, ka mur bassa lo'o, Na bassa
yuana, mo ning i ya sa.3Mu mur lo'o wun mani chew bah wu mu pis rengkunu ke Kristi na mu lo'o yo kumam. yi
do shiwa mashen ba wun sa,. I kun beli yi ba ganmuru i bah wun. 4Chew bah a kpangyai ku gana ngo'oro ku ciri
shew, kpah ma i nchimu ku ta'a ganmuru Baku. chew su kpah nah.5Wu mah murwun sunu ke wu ku ciri
pahngichewe. Wu mah murwun wu do suna ne Yeso Kristi i ku ciri yirwun sa? Iku ciri yirwun, wassa ma a do
yira i wun sa. 6Mi i ma'anchimu ne wo kum ne a yira i su.7I mani su mur nere Baku ne wu do pa'a girbiwa sa. Do
nira ne su pur bene su lihna beh mahmah sa, i kun beli mu mur nere ne wu pa'a gir ba i kahkah, suna pa'ana
bene su kwana beh mah. 8Chew so do ngi pa'a gima bah i be'ene ngichewe sa, so pa'a gir yi ngichewe.9Su mur
bungnchimsu ne su na shiwa wun wui ngyarngya. su mur nere Baku ne a marsa pa'a wun. 10Ngwa'ala wu gir
mani bah mi do i ba wun sa, chew ne naku yo ba wun mu do ningwun ba ya'anga muru sa, Do njila ne mu pa'a
tumu i ganmuru bah Tarsu panam mu ya'ara wun sa, njila mu ba'awun i yi.11I marsai, wu mu'uram, i
bongnchimwun, wu pa'a tumu chew piwi. wu kum ngyarngya wu yer i yirwun. Wu ningshima. Baku ma njele ka
ningshima go ning i wun. 12Wu za'ara yirwun i nuhkunu mashimai13Wu bah warta'aa Baku mbwang a mur za'ara
wun. 14Beh nzo ma Tarsu Yeso Kristi, Ka njele ma Baku, ka kammuru ma shima mpilar a ning i wun bwang.

2Wu Gom bwang mua'ara wun deh ba ai pa kunu, ne su ning shima kiring i yirsu. 3Mani bwangna, ningna gir ya'a
i ba Baku su. 4i ndila ne a bapina mbwang a ta puru. aha yo ne a she'ele ngichewe.5Baku mo'ona, ba ningna ku
Chichiri su i Baku, be burama, yi Kristi Yeso. 6Pana muri chew su mbwang, bene lo'o i muri ku kahkah ban. 7I mur
mani, mi i ka'amuram a ma'ana mi ningna ba pa'a chum Baku. mu mur chew wun ngichewe.8Yi na njila wu
bapina mbwang ku mbwng ban ne a toh puhu bukya yiwa do i bura ke li nan sa. 9I bene Mani, mi njila ne wu
mamm a yi'ishi ka'ala kahkah i yirya, i na ning a ba bol murya. Ado ba'a murya i ngyong burshi ke ka'ala ma ta
puhu sa, i wu twan ma ngya'a bolo. 10Njila ne a yis twan i gir ba i kahkah wa wu man ba war ta'a Baku ipa'a tumu
ma shimai.11Wu maamm ye'ele ning kiring i dang muri. 12Do yira ne wu maam i sahsah ke yewe ning i mur ba
bura sa, uining kiring.13A wu do lira Adamu dua ka "Hawa". 14A wu do lira Adamu sa, yi bamaam ba awo leri
bwang i be chew biwa. 15I na ningya nah, be bamaam aho ya'a buhi chew billah wu munamun, a na lina dwa i
ngichewe njele i ba a ma'a ning gir ma Shimai ku nchimya.

2Ina, be bwaje i ning bapina ba i do i gir biwa sa. I ning milim maam mo'ona, i ning bapina ba i pa'a gir shima,
muri shima, i pa'a gir ka'ala, yi ba ya'a bapina. Ba ko ngyi sahsah. 3I do ning bwara ba i mur nu ngari sa. do ba i
ka'ara i ngyaha bapina sa, i ning ba i pa'a gir che'e, i so'o polo nchimu i ba ning ba njel ngya'a bolo sa.4I ning ba
war mur lih shima, wu muni a ning ba wo'o kun tarya. 5Yi babura na do ngina war lih sa, i pa'a lan ka ngi war la
Baku Shima?6I do ning ba ya'ana lo'o Baku piwi sa, na pa'ana, muri ko moro ne yi giya, mani ko mi'i i kwa bene
shetan. 7Yi ning ba a bapina ma nzaha yira i yi, ne i do ning gir sa'anga i tama ma shetan.8Wu jeh, ya ma a ning ba
a bwala murya, do ba a lo'o lo'o kunya baring sa a do ning ba nu ngari sa. ke wu ba Mishu. 9A war be ngichewe
lo'o ba su shi'ila i puhu ka'amursu. 10Ana yira i yah, yi ba aha pa'a be chumu chew ma a do i gir biwa i yirya sa.11A
maam ma i ning ba bwala Ka'a murya, a do ning ba ye'ere lo'o sa. Ai ning ba so'opolo mur ya i ngichewe mur wu
gir bwang. 12"Deacon" gbah ho ning milim bamaam mo'ona. A war wu munya i wo'o lo'o bwang shima. 13Wu ba
pa'ana be chumu shima a kum yi ka'amurya nshere ma shimai kpa muara chele i ngichewe ba yi Kristi Yeso.14Mu
mur ngyo'olo wun be mani, ne mo'o yo ku bawun i mani mani. 15Na do ka'ayuana sa mu mur ngyo'olo ne wu
she'ele gir ba wo pa'a ku ka'ana Baku, yi be ngun Chichiri i jina ta'a ngichewe.16Do gir ma be'en sa ne be lo'o
ngicewe ba su shi'ila gbeng gbeng; " I yuana i yiri bene bapina, Mpilar yi rumasu ne yi Mun Baku, wu Puhu
Mpilar sunai wara wa bapina lo'o ngichewe. wu bapina ma nsah a yira iyi, a twalai kalang mashen ban ma
shimai.

Chapter 4

1Be Puhu Mpilar chiwane ku duwa wu gina bapina a ji'ingi be ngichewe a pa nchimya mashen ba wu Mpilar ma
lere ya i sahsah mau kilah. 2Wu ba lo'o lilim, re'eshe yo ho biwi3A pirya ne ado remsa a ya'a bila ba Baku pa'ana
ne a gawa i bwata i yirya ba nchimya, i ba a shi'ila ngichewe. 4Wu gir ba Baku pa'ana a bwana. gir ba su na ya'ana
i bwata, su do be'ene sa. 5A girsai i lo'o Baku i nere Baku.6Wuna ma'ana wu ba girmani ku dua wu bapina, wo ning
korom mashimai ma Yeso Kristi. A lina i we i lo'o ma ngichewe i be sahsah ma shimai ba a wara chi'i. 7Wu doyer i
tah nzo'o ma nsah ku yo bawu ma ka'aje sa, nama a rum ka'amuro i gir ma Baku. 8Be sahsah ma yiru i tama
bwangna Chige'e ma Baku yi bwana ma wo gir bwang. yini pana kunu i ningna mani i ma dua.9Be lo'o mani ma
yer i yi be yer iyi ma mgbeng mgbeng. 10I mur mani yi ba le'ele ku da pa'a chumu i ngyarngya su. su yira i Baku su
ma kalang, yi be ba ya'a buhu wu bapina mbwang, ku mur ba a pana ngichewe.11lo'o ya ne sa war be gir mani. 
12Bwarra do lere wun muna sonowun sa, bene gir-ma wo ba a pana ngichewe, i lo'o tumu, i njele i pa ngichewe, i
nchimu ma puhi. 13Na yo'one mu yo, nama a ningyi nda rum wu bapina i bal mpuksheme, i pawa lo'o i be sahsah.
14Do be'ene be ta'a ba Baku panau ba awo panawo i mur sun dwa mashimai, ibe ma'a buhu wu jeh ma lo'o Baku. 
15Girshi sun ba gima mani. Ning i ya, ne be li duwa ka ning gir ba bapina bwang a sunu. 16Girshi sun yiro shima i
be mur sahsah. Li duwa wu gir, ana pa'ana na, wo ya'a buho i wo ba a wa'ana lo'o ngyo.

2Tol a maamm ba a nwangya duh baring bene ngoo, wo ba sari ma zuzuhima bene wu sa'ango, ningya ma Puhu
nchimu.3Tol wu mah ma Mo ba a bwala ka'amurya i nchimu ma shimai. 4Na na ma wu maa ma Mo ba wu munya
ke wu ka'aya, i shi pak rum wu ba a ho lii lem. A bunyere pa'a Shima wa tarya i wo ngiya, mani ko so'o polo
nchim Baku.5Be maam mamo ma na ngi chewe a ji'ingai i lo'oi. Yini i ma'a nchim ku ba Baku. yi i ning i njel gima i
nere baku missa i duhu. 6Be bana ba na ningna ma pe'e gir bong chimi yi wa ma, koyi'i ha i nchimi.7Pa'a lo'o Baku
ku mur mani ne a dang bumbur ba Bapina ko do sa'anga ya sa, 8Yi be bapina ba na do pana wun gir wa wu
mu'uri,wa mu'uri ma chiri li i bina ngichewe yi bewe ngana a ba do'o pana nchimya yi Baku sa.9Yi bamaam ba na
do jia ba'a lum Tangsa sa, milmina wunw, a do tu'uli ne yi maam mamoh sa, yi maam ba rima milim mo'ona. 10A
she'ele ne yi bamaam ba i pa'a wu gir shima, ke yi ba sun wu munamun,ke yi ba ya'a wu ba biri - ke i zus gba'a ba
war ta'a Baku ke i ya'ana buhu ba amu pa'a chiri, ke i ma'ana muri ko chumuyi ma shimai.11Wu ma maamohba a
shi i ngyargnya mi do ngyo'olo ya ku chiri mpuksheme sa. Ana pana yirya i gir ma nsah, ba na do kahkah i njer
Baku sa, ana njila aho reme. 12I na, rengchewe bwala ya ne a su'ura be ma'a murya ma duwa. 13Ya a ding ba ado
mu pa'a tum gima sa. A ning i shene mashen lah i lah. Ado ning ba kolop na sa, i ning a ba lo'o ta'a bapina, ya a
ning ba bor chiri bapina ne a pa'a girbiwa. ya ai chew gir ba do bwangna ma chew sa.14Ina, njila ne wu maam ba
ashi Sariya a reme, ne a bi'ili wu munamun, a ngi war be lah chee, Ko do pi shetan ban ne i chew ne sumur pa'a
gir biwa sa. 15Wu Magina a pi'ira mashen ba "shetan". 16Yi maam bwarra ba i mur wr ta'a Baku na wu maa
maamoh i kumya wu gima ne be ban kusu mishu ka do bun yere i nsuwi sa. ne ka jen ta'a wu maa maamoh.17Wu
mwa'ar jeh ba a pa'an chumi shima, wu sunya i mishu ma shimai, mashen ba wu ba a pa'ana chum lo'o Baku i
sahsah. 18be lo'o Baku chiea ne, adotoh ka'a koso yish yi mun ngee ba i mu ngya bilah sa, ba i mu pa'a tumu jina
ma kuru chiriya.19Doyer lo'o ma biwai ba lo'o ku mur bwajeh sa, seh wu bapina baring ke tarung ku yo nsah ba
ning ba ya'a kunu. 20Tah bura mur ba gir biwa i chiri a bapina bwang ne a sunu bang ji'iri.21Chew wa ku dum
Baku i dum Yeso Kristi, i Malaiku ba a chu'alaya ne a war be wu lo'o mani do ya'ana wu lo'o sa, do njel bwarra ba
bwarra sa. 22Bi do dang buho i mur bwarra chihi sa, do gau be gir biwa wa bwarra i yi sa, nama a war yiro
kahkah ado pa'a girbiwa sa.23Do basanu mu'uru sa, nama a nu mu ngari chigee yi boo i wu muna ko'ongo. 24Gir
biwa ma wu gina i do swarmai sa, i warya mashen ban rengchewe. A gir biwa magina a war ta'aya ku nsum. 25Ina
ma wu gamur chumu ma shimai a do i sormo sa a gamurya ma a do i sormo sa.

Chapter 6

1Wu ba a ku nguri ma korom, a tol wu bwaje ya i lem. A pa'a nane be lu'ulu Baku i sahsah ka do ning gir sa'anga
sa. 2Wu korom ba wo bwajeya ba war ta'a Baku, a do bene a pawajeh sa ya so'ongi yirya ne. A pa'awa chumu gan
ba a mu pa'a. Wu ba mua'ara jeh ba ya ya ni mu jen ta'aya i be tumya, ya ba war ta'a Baku a ndila ya. ningyi
ndasah wa bapina bwang.3Bwarra na do mu sa'a kahkah bene mo gamurya ka do yira i be lo'o ma ngichewe sa,
yini be lo'o ma Baku su, Yeso Kristi. 4Tol muru i kalang rusa muri yi do sh'ila gima sa, yini bene ba ko'ongo yi ba
lo'o ba na chew mani i chew ma ba ka'amur be lo'o sa, i linan. Be wu lo'oi mani i ning gir, chik mishu, gir puk, gir
sa'anga, i wu lo'o ma biwai, 5Be chewe ba a pa'a i duhi duhi i wo bapina ba a dingya ma biwai a pi'iri nzum yi
ngychewe yini njere ma kum gir buhu.6I mani gir shima i gir biwa yi gir kumu. 7Su do war gima yuana yi ku nzah
sa, so do ngi tol gima shen yi sa. 8Yi na su rusu i billa, i wu twan.9Wu ba a njila ning ba murum a kwa i gir biwa, i
tahmah. A kwa i mur wu gir ma mgbuchuk, i wo gir ba ko war li bumu ma biwai, i wo gir ba a ma'a bapina a
bo'oro i mur fasang ban mashen njere wun. 10Be njel ngya'abolo bili liraya piraya i yo'o be ngichewe aha basa
sa'anga yirya a ning ba sun nchimya.11We ba war ta'a Baku, ba na yo bo wu gir mani, war ta'a Puhu nchimu,
warta'a Baku, pa ngichewe i njele, i bum-muru. 12Wu gbol shima gbol ma ngichewe. wu war ta'a nchimu ma
hueng i mur ba a wo tu'ula. ku wo gir mani ba a pana wu reng kunu ku dum ba reng kunuya ku gima ba i
bwangna.13Panaw be mwara lo'o mani i dum Baku, ba yi pa'ana a koman a ning i dum Kristi Yeso bah i lo'o gir ma
ngychewe yi "pontius", Pilate. 14Ma'a be bwarra ilo'o shima, a do pa'a sa'anga wu bapina sa, seh duk ba Tarsu Yeso
Kristi ko yo.15Baku ko rumsu i yoi ku kahkah ban Baku. Yi be Gom bs a mu wo'o lu'ulu Naku ba yi ba nzah. 16Yi loi
ma i do wu sa, yi bungnaban. Ba bwarra ba i suni sa. so'a nzah bwang i nchimu ma ganai. Innah.17Wu chew wa ba
a bukya ne a do tol ka'amurya sa, ado ma'a nchimaya ho be gir buhu sa, ba i ho do jen ta'aya sa, a ma'a nchimwun
ku ba Baku i pa su gir buhu ma ngi chewe i so'o polo nchimo. 18Chew wa ne a pa'a gir shima ne aha pa'a chumu
gir buhu ma shimai ka ning ba ta'a ta'a, ba i gaw ka'ala wa bapina. 19Ina ma a ho sormo wa yirya, ta'ala ma
shimai, ku duhi ba iho yo, chew ma ne a bol be gir ba ningna ma Ngichewe.20Timotawus, bol be gir ba a pana wo
shima. Ji'ingi be mgbuchuk lo'o i lina ma ba lo'o lilim ne yi She'ele. 21I gamur bapina a lo'o bene bili yi ba a do
kuma be ngichewe sa. Be nzo Baku ning i wun.

